
EX ACTIS CONSISTORIALIBUS

De consistorio habito die lo lunii 1893.

Feria quinta die XV lunii 1893 in Aula Regia Palatii Apo-
stolici Vaticani habitum fuit Consistorium publicum, in quo
SSmus Drius Noster Leo Papa XlIIl tradidit Galerum Rubrum
Emis ac Rmis Driis Cardinalibus Di Pietro, Sanz et Fores, Mei-
gnan, Thomas, Galimberti, Vaszary, Granniello et Sarto.

Quo expleto in Aula superiori praefati Apostolici Palatii
Vaticani fuit Consistorium Secretum, in quo postquam clause-
rat Os de more antedictis Emis ac Rmis Cardinalibus, SANCTI-
TAS SUA sequentes proposuit Ecclesias:

Patriarchalem Ecclesiam Venetiarum vacan, per obitum clar. mem. Dominici
S. R. E. dum viveret Presbyteri Cardinalis Agostini, ultimi illius Patriarchae, extra
romanam curiam defuncti, favore losephi S. R. E. Presbyteri Cardinalis Sarto, Man-
tuani Antistitis.

Titularem Ecclesiam Archiepiscopalem Anazarben. vacan, per obitum bo. me.
Francisci Laurencin, ultimi illius Antistitis extra romanam curiam defuncti, favore
R. P. D. loachimi Larrain Gandarillas, Episcopi Martyropolis.

Cathedralem Ecclesiam Neosolien. vacan, per translationem R. P. D. Enterici
Bende ad Sedem Niciensem, favore R. P. D. Caroli Rimely, Presbyteri Strigoniensis
archidioeceseos, ad nominationem Sacrae Caesareae Maiestatis Francisci |osephi |
Austriae Imperatoris, Bohemiae et Hungariae Regis Apostolici, R. P. D. Carolus Ri-
mely ex legitimis, catholicis, honestisque parentibus Strigonii in urbe archidioece-
seos Strigoniensis progenitus et sexagesimum octavum aetatis suae annum super-
gressus, in sacra dudum theologia Doctoris laurea ditatus, Collegii Pazmaniani
Sub-rectoris, atque Rectoris munere perfunctus, inibi plures per annos studiorum
Praefectus, ac Strigoniensi in Seminario historiae ecclesiasticae ac iuris canonici
Professor adlectus est. Abbas SSmi Salvatoris de Lekér, Collegiatae Posoniensis ad
S. Martinum Ep. Cantor et Canonicus, eiusque liberae regiae civitatis Archidiaconus
et Parochus hucusque renunciatus, inter Pontificiae Domus Antistites adscitus est.

Cathedralem Ecclesiam Oxomen. vacan, per obitum bo. me. Petri Mariae La-
glera el Menezo, ultimi illius Episcopi extra romanam curiam defuncti, favore R. P.
Victoriam Guisasola et Menendez, Presbyteri Ovetensis, ad praesentationem Serenis-
simae Reginae Catholicae Regentis. R. P. D. Victorianus Guisasola et Menendez ex
legitimis, catholicis, honestisque parentibus Ovetemi in urbe progenitus et quadra-
gesimum primum aetatis suae annum supergressus, in sacra theologia, et in utroque
iure Baccalaureus, tura in sacris canonibus dudum Doctor effectus, examinatur syn-
odalis tum Compostellae, tum aliis in dioecesibus adlectus, a secretis generalis
Concilii provincialis Compostellana eiusdemque Synodi archidioecesanae ludex Syn-

odalis atque Notarius renunciatus est. Ipsa Sede vacante in Vicarium Capitularem
assumptus, inter Protonotarios Apostolicos ad instar Participantium adscitus est.

Ecclesiam de Chihuahua in Mexicana ditione Americae Septemtrionalis per Suas
Apostolicas Litteras « Illud in primis » datas nono Kalendas lulii 1891 ab archi-
dioecesi de Durango seiunctam, ad Cathedralis honorem promotam et ab hac pri-
maeva erectione sua vacantem; favore R. D. losephi a lesu Ortiz Presbyteri archi-
dioeceseos Mechoacanensis. R. D. losephus a lesu Ortiz, in baptismate nuncupatus
Stanislaus Andreas, ex legitimis, catholicis, honestisque parentibusin urbe Patzcuaro,
Mechoacanensis archidioecesis progenitus, et in quadragesimo quarto aetatis suae
anno constitutus, illius Metropolitanae Ecclesiae Canonicus, Provisor et Vicarius Ge-
neralis ad praesens usgue renunciatus est.

Episcopalem Ecclesiam titularem Joppen, sub Archiepiscopo Caesariem vacan,
per obitum bo. me. Eugenii O' Conndl, ultimi illius Episcopi, extra romanam cu-
riam defuncti, favore R. D. losephi Francisci Vander Stappen Presbyteri archidioece-
seos Mechliniensis: qui etiam deputatus fuit in Auxiliarem Emi ac Rmi Domini Petri
Lamberti, Titulo S. Crucis in Hierusalem S. R. E. Presbyteri Cardinalis Goossens
Archiepiscopi Mechliniensis. R, D. losephus Franciscus Van der Stappen ex legiti-
mis, catholicis, honestisque parentibus in suburbio civitatis Antuerpiae, paroecia
vero S. Willibrord” civilis provinciae Antuerpiensis, Mechliniensis archidioeceseos
progenitus et quadragesimum septimum aetatis suae annum supergressus, Magistrum
caeremoniarum sui Emi Cardinalis Archiepiscopi, ac etiam pietatis et Moderatorem
agens Sororum a Charitate, in archiepiscopali Seminario sacrae Liturgiae et Gre-
goriani cantus Professor adlectus, Canonicus prius ornamentarius, et hucusque metro-
politanae Ecclesiae Canonicus Capitularis renunciatus est.

Episcopalem Ecclesiam titularem Arsinoen. sub Archiepiscopo Ozyrynchio va-
can, per translationem R. P. D. Petri Mariae Osouf ad Metropolitanam Sedem To-
kiensem, favore R. D. loannis A. Boneo, Presbyteri Bonearensis, qui etiam deputatus
fuit in Auxiliarem R. P. D. Leonis Foderici Aneyros Archipraesul SSmae Trini-
tatis de Buenos yres. R. D. loannes A Boneo ex legitimis, catholicis, honestisque
parentibus Bonearensi in urbe Argentinensis reipublicae capite progenitus et octa-
vum supra quadragesimum aetatis suae annum supergressus, Romae aliquando penes.
Collegium Pium Latinum Americanum commorans, ibique partim studiis deditus,
partim vero in sua patria studiorum perfecit curriculum, et humanitatis, .rhetoricae-
ac successive theologiae moralis Antecessorem agens, Archiepiscopo absente paroe-
ciarum ruralium visitationem aggressus, et matrimoniorum Defensoris, Pfovisoris et
Vicarii in spiritualibus Generalis muneribus perfunctus est.

Episcopalem Ecclesiam titularem Tiberiopolitan. sub Archiepiscopo Laodicena
vacan, per obitum bo. me. Eusebii Semprini, ultimi illius Episcopi, extra romanam
curiam defuncti, favore R. D. Antonii Espinoza, Presbyteri Bonearensis, qui etiam de-
putatus fuit in Auxiliarem R. P. D. Leonis Friderici Aneyros, Archiepiscopi SSmae
Trinitatis de Buenos Ayres. R. D. Antonius Espinoza ex legitimis, catholicis, hone-
stisque parentibus Bonearensi in urbe, Argentinensis. Reipublicae capite progenitus
et quadragessmum octavum aetatis suae annum supergressus, Romae Collegii Pii
Latini Americani Alumnis adiunctus, in sacra theologia dudum doctorali laurea do-
natus, ruralium paroeciarum visitatoris, et hucusgque Bonearensis Capituli Canonici,
illiusque archidioecesis provisoris et Vicarii generalis muneribus perfunctus est.

Titularem Ecclesiam Episcopalem Anthedonen. sub Archiepiscopo Caesariensis
vacan, per obitum bo. me. Ludovici Gay, ultimi illius Episcopi, extram romanam

curiam defuncti, favore R. D, Gulielmi loannis Carter Presbyteri de Serena in Chile.
R. D. Guliedmus loannes Carter ex legitimis, catholicis, honestisque parentibus in
urbe de Serena in Chile progenitus et in quinquagesimo primo aetatis suae anno
constitutus, in sacra theologia, iurisprudentia, atque politica scientia dudum doctorali
laurea donatus, suae dioecesis examinatur pro-synodalis, atque metropolitanae Ec-
clesiae S. lacobi de Chile Canonicus hucusque renunciatus, inter theologos socios
academicos in universitate Chilena adscitus est.

Monasterium Beatae Virginis de Maris-Stella cum e adnexo Prioratu Beatae
Mariae Virginis Augiae-Maioris Ordinis Cisterciensis in Helvetia et Austria vacan,
per obitum bo. me- Mauri Kalkum, ultimi illius Abbatis, ac respective Prioris extra
romanam curiam defuncti, favore R. P. Laurentii Wocher, Presbyteri Ordinis Cister-
ciensis ac expresse professi, a RR. Capitulo et Monachis in Monasterio B. M. V.
Augiae-Maioris degentibus de more electi, atque ex benignitate SANCTITATIS SUAE
confirmandi, iuxta decretum Sacrae Congregationis rebus Consistorialibus praeposi-
tae a praefata SANCTITATE SUA approbatum. R. P. Laurentius Wocher, ante pro-
fessionem vocatus Antonius, ex legitimis, catholicis, honestisque parentibus in civi-
tate Brigantii dioecesis Brixinensis et provinciae Austriacae, nuncupata Vorarlberg,
progenitus ac trigessmum septimum aetatis suae annum supergressus, Magister gy-
mnasii, Archivarius et Bibliothecarius sui Ordinis adlectus, periodicis in ephemeri-
dibus catholicis plures exaravit labores, Professor Collegii S. Bernardi pro erudiendis
ac instituendis pueris ingtituti ac insimul sacrae theologiae constitutus, a Secretis
praedefuncti Abbatis Maior Cellerarius Conventus renunciatus, a SANCTITATE SUA
etiam Notarii Apostolici munere auctus fuit.

Ecclesiam Cayesensiem Hailanae Reipublicae in Indiis Occidentalibus a Sa. Me.
Pio Papa IX ad Cathedralitatis honorem evectae Apostolicis Litteris « Christianae
Religionis Auctor » sub Plumbo expeditas V- Nonas Octobris 1861, et a primaeva
erectione sua vacantis, favore R. D. loannis Mariae Alexandri Morice, Presbyteri
dioeceseos venetensis. R. D. loannes Maria Alexander Morice ex legitimis, catho-
licis, honestisque parentibus in oppido, cui vulgo nomen Loy at, dioecesis venetensis
progenitus et guadragesimum primum aetatis suae annum supergressus, archidioe-
ceseos Portus Principis clero adscriptus, ibique Presbyteratus ordinem, annuente
atque praesente Episcopo Venetensi assequutus. Plures annos Paroeciale munus
exercens, Vicarii Generalis et Administratoris illius Metropolitanae Ecclesiae atque
dioecesium Gonaivensis atque Cayesensis, sede vacante, nec non Canonici ad ho-
norem primaeva illa in Sede muneribus per longum tempus perfunctus est.

Titularem  Ecclesiam Archiepiscopalem  Synnaden. pro R. P.
D. Petro Raphaele Gonzalez, Episcopo Ibarrensi, promoto ad di-
ctam Ecclesiam Archiepiscopalem et deputato in Coadiutorem
cum futura successione R. P. D. losephi Ignatii Ordofiez, Archi-
episcopi de Quito in Aequatoriana ditione Americae Meridionalis.
Ad Metropolitanam Sedem Lugdunensem evectus fuit R. P. D. Petrus Hector
Coullié Episcopus Aurelianensis.
Pro Sede Metropolitana Carthaginensi provisum fuit de persona R. P. D. Bar-
tholomaei Clementis Combes, Episcopi Constantiniani.

Rhedonensi Ecclesiae Metropolitanae praefectus fuit R. P. D. Gulielmus | osephus
Labouré, Episcopus Cenomanensis.

In Archiepiscopum Ghamberiensem assumptus fuit R. P. D. Franciscus Hautin.
Ebroicensis Episcopus.

Post haec SSmus Dnus Noster provisionem patefecit Eccle-
siarum, quae in antecessum provisae fuerunt per Apostolicas
Litteras in forma Brevis, videlicet:

Dubuquensis Sedes, Metropoleos nuperrime aucta honore, collata fuit R. P. D.
loanni Stennessy eiusdem Ecclesiae Episcopo.

R. P. D. loannes losephus Kain Episcopus Whelingensis promotus fuit ad ti-
tularem Ecclesiam Archiepiscopalem Ozyrynchiam.

Archiepiscopalis titulo Leontopolis exornatus fuit R. P. D. Dominicus Clemens
Soulé, iam Episcopus Reunionis ac ad praesens Guadalupae Administrator Apo-
stolicus.

Columbensis Archipraesul renunciatus fuit R. P. D. Andreas Theophilus Mélizan,
lafnensis Episcopus.

Sebastenus Archiepiscopus effectus fuit R. P. D. Placidus Ludovicus Chapelle,
Episcopus Arabissi et Archipraesulis S. Fidei in America perpetuus Coadiutor..

De R. P. D. lulio Tonti, Episcopo Samiensi ac ad S. Dominicum Haitiana in di-
tione Delegato Apostolico, provisum fuit Archiepiscopali Ecclesiae Sardianae,

A Cheyennensi ad Sedem S. losephi in America trandatus fuit R. P. D. Mau-
ritius Burke.

Caiesensi Ecclesiae, hodiedum primitus provisae, praefectus fuit R. D. loannes
Maria Alexander Morice, eiusdem Sedis Administrator Apostolicus,

Laraudensi Ecclesiae provisum fuit de R D Patritio Delany, adscito in perpe-
petuum Coadiutorem Archiepiscopi Hobartoniensis.

R. P. Waltero Staal, e Societate lesu, pro Batavia Vicario Apostolico, Ecclesia
Mauricastri collata fuit.

Dolichensi Ecclesiae provisum fuit de R. D. Alberto Bitter, Apostolico Sueciae
Vicario.

Ad Ecclesiam Amyzonensem evectus fuit R. P. Fr. Ignatius Ibaner, Ordinis
Praedicatorum, pro Amoensi Vicarius Apostolicus.

Limyrensis Episcopus renunciatus fuit R. D. Alexander Cardol, Apostolici Vi-
carii in Birmania Meridionali perpetuus Coadiutor adlectus.

Tripolitana Ecclesia cohonestatus fuit R. D. Aloisius Lasagna, Salesianorum,
Missionarius in Brasilia.

Deinde os de more apertum fuit supramemoratis Cardina-

libus.
Insuper institum fuit pro Pallio Ecclesiarum:

Venetiarum — Ferrarien. — Rhedonen. — Lugdunen. —
Chamberien. — Carthaginen. — Dubuquen. — et Columben.

Tandem titulus S. Alexii assignatus fuit Emo Di Pietro;
S. Eusebii Emo Sanz et Fores; SSmae Trinitatis in Monte Pincio

Emo Meignan; S. Mariae Novae ac S. Franciscae in foro ro-
mano Emo Thomas; SS. Nerei et Achilei Emo Galimberti;
Ss. Silvestri et Martini in Montibus Emo Vaszary; Ss. Quirici ac
lulittae Emo Graniello; et S. Bernardi ad Thermas Emo Sarto.

—=="e>59gCc3-3<= —onu-—+

EX 3. CONGREGATIONE CONCILII

SCEPUSIEN.

DISPENSATIONIS MATRIMONII.

Die 18 Martii 1893
Sess. 24 cap. 1 De ref. matr.

coMPENDIUM FACTI. Carolus Ferko faber machinarius, 24
annos natus, die 21 Novembris 1887, matrimoniali foedere
iungebatur Mariae Dulovics, quae tunc 21 aetatis suae an-
num attigerat. Nuptiae celebratae fuerunt coram parocho et
testibus, servata in omnibus s. Concilii Tridentini forma, in
ecclesia paroeciali loci Schavnick, intra cuius limites uterque
sponsus hatus fuerat atque eo temporis commorabatur.

Attamen infausto sidere huiusmodi » connubium concilia-
timi fuisse subsequens monstravit eventus. lam enim a pri-
mis contubernii diebus, praesertim ex parte mulieris frige-
scente amore, discordia, contentiones, iurgia neoconiugum,
thalamum occupaverunt ; eogue uxoris aversio, Si virum au-
diamus, progressa fuit, ut quandoque et illius vita in extre-
mum discrimen ab ea fuerit adducta. Hinc post interruptam
alicuius temporis cohabitationem Carolus Ferko die 11 lu-
lii 1888, ceu refert Scepusiensis Antistes, «supplex factus
est Sedi Consistoriali Scepusiensi, orans scripto eiusdem
Consistorii auxilium et praesidium, eo quod uxor sua Maria
nec sibi pacifice cohabitare, nec et quidem eo minus in ma-
trimonii consummationem consentire et viro debitum coniu-
gale reddere velit . . = Precibus Caroli Ferko Consistorio meo

substratis eo voto, ut tam ille tam uxor eius Maria nata
Dulovics ad faciem iudicii sacri reconciliationis tentandae
gratia evocentur, delatum est, et terminus comparitionis utri-
que parti die 16 Octobris 1888 praefixus atque iuris forma
intimatus est. Pro memorato termino neutra pars ad faciem
iudicii sacri comparuit, verum sequenti die, in persona sistitit
se officiali et causarum auditori meo generali maritus Carolus
Ferko exultans et referens coniugem suam ad se redivisse,
sibique pacifice convivere. Verum inconstans et brevis morae
fuerat haec animorum reconciliatio spontanea et reassumpta
pacifica cohabitatio; quandoquidem infelix maritus Carolus
Ferko novo, de dato 20 Februarii 1889, recursu Consistorio
meo submisso, amarissime conqueritur de continuata et inin-
terrupta uxoris suae a se abalienatione, quae adeo increvit,
ut uxor autochiriam minari non exhorruerit, si maritus fine
petendi debiti coniugalis eidem appropinquare auderet ».

Quae et alia S. C. scribens Episcopus, postulabat exeunte
lulio 1889, ut miserrimae Caroli Ferko conditioni per dispen-
sationem super matrimonio rato et non consummato, a Su-
premo Principe levamen praeberetur. Statim rescriptum fuit,
ut processum rite conficere curaret. Ast res diu haesit, pri-
mum eo .quia iudex delegatus animorum reconciliationem,
licet incassum, tentavit; postea vero ob mulieris absentiam,
guae interim Vindobonam petierat, nec eius domicilium cito
cognosci potuit. Deinde vero accurate omnia acta expleta
fuerunt ac ad S. C. C. transmissa mense lunio 1891. EX
his patet Carolum Ferko bis interrogatum fuisse a iudice
Scepusiensi, et Mariam Dulovics a iudice subdelegato Vin-
dobonensi : utriusque vero septimae manus nec non aliquos
ex officio testes penes Curiam Scepusiensem sub sacramenti
fide deposuisse. Pariter colligitur explorationem corporis Ma-
riae, quae interea ad suos remeaverat, peractam fuisse Leut-
schoviae, a duobus obstetricibus a peritis instructas, ipsius
Mariae matre matronae munus obeunte.

Disceptatio Synoptiea.

voTum THEoLoal. Ad dispensationem obtinendam a ma-
trimonio simpliciter rato, ait iste, excludenda est consum-
matio eiusdem, non quovis modo, sed argumentis moraliter
certis, quia semel admissa consummatione, attenta evangelica
lege quod Deus coniunxit, homo non separet, indissolubile
coniugium evadit. Proinde in facti specie diligens inquisitio
facienda, an consummatio evenerit, nec ne. Et certe si in-
consummationis ratio suppeteret, avide illam arriperem, et
ea qua possum diligentia e volverem, ut periculum removea-
tur, ne Carolus Ferko Religioni Catholicae valedicat, et |u-
théranisme det nomen. In eo enim nulla est ad castimoniam
servandam voluntas, nulla propensio, proinde nonnisi apud
protestantes, posset novum coniugium inire, dum in Ecclesia
Catholica indulgentiam non obtinebit unquam, si matrimo-
nium indissolubile, consummatione evasit. Ast ratio haec,
gqua inconsummatio coniugii probetur, guamque desiderarent
non invenitur; eamgue vere deesse ex iis quae in medium
proferenda sunt apparebit.

Certo consummatio matrimonii clara, aperta, et evidens
qualiter ordinata est a natura hic non occurrit, sed neque
inconsummatio, coniugium dissolubile reddens. Et episcopus
scepusiensis, cui maxime cordi est Carolum removere ab am-
plectendo lutheranismo, in epistola ad hanc S. Congrega-
tionem a quovis iudicio proferendo se cohibet. Ait enim :
ex actis processus canonici prout ea diligenter inspexit non
haurio illam, quae requiritur¢ certitudinem de non consum-
matione matiimonii... memor doctrinae catholicae de indis-
solubilitate matrimonii in Ecclesa Christi... totam causam
diiudicandam S Congregationi Concilii devotissime sub mitto.
Ex quibus verbis amplissimi praesulis fundata praesumptio
eruitur, matrimonium aut fuisse consummatum, aut incon-
summationem eiusdem incertam esse.

Inconsummatio autem habetur, quando et rimae penetra-
tio, et effuso seminis intra vas desunt. Si enim simplex pe-

netratio occurrit, et seminis depositio desideratur, inconsum-
matio certa est. Licet enim nonnulli, simplicem penetratio-
nem, perfectam constituere copulam affirmaverunt, non ita
tamen est, docente D. Th. quantumcungue aliquis claustrum
pudoris invadat vel frangat, nis commixtio seminum se-
quatur, non contrahitur affinitas, suppl. p. 55. a 4. ad 2.

Inconsummatio autem ex triplici capite probari potest;
scilicet ex testificatione iurata coniugum, et testium, nec
non ex corporum inspectione, signanter mulieris, signha prae-
bentis aut non, virginitatis amissae. lamvero si de affirma-
tione iurata Caroli Ferko agamus, et simpliciter verbis at-
tendimus, nec ultra inquirimus illico concludendum esset,
inconsummationem coniugii in facti specie extra dubitationis
aleam esse. Ast re melius considerata, testificatio Caroli con-
tradictionem involvit, et cum revelatione uxoris comparata,
consummatio dubia incertague manet.

En summa depositionis Caroli Ferko. Prima nuptiarum
nocte, Mariam recusavisse matrimonii consummationem &f-
firmat, et accusat illico aversationem animi uxoris suae.
Nam sequenti die in choréis ducendis, contra morem, alium
virum invitavit, despectu marito, contra quem haec protulit
verba, abominabilis hicce me continuo insequitur, nec pos
sum quietem habere propter illum. Ex eo tempore subiungit
Carolus noster, ne factum quidem corporis sui mihi permisit.
Alio discessit Carolus, et absit, ut pro hac discessione Maria
ploraverit, dixit immo, utinam collum frangat, et diabolus
eum auferat. Tale conceperat odium, ut eumdem suffocare
tentaverit, quo pravo effectu non consecuto, aliam cogebatur
aggredi viam, ut illum certo assequeretur. Dicebat enim se
adactam esse, ut aut seipsam, aut me (maritum) aliquo
modo euecet. Hoc detestabili odio erat mulier abrepta, illud-
que fovebat ut a marito liberaretur.

Haec si accipiantur prout sonant, praesumptionem incon-
summationis matrimonii insinuant. Si enim pudor ipse a
commixtione carnali saepe aliénat, quanto magis, nedum
aversatio simplex, sed inexplicabile odium? Utinam haec con-

gruerent cum iis quae Carolus postea revelavit, quaeque evi-
dentem contradictionem involvunt ; nam concluderem illico,
matrimonium mansisse ratum. Ast ab hac conclusione edu-
cenda sequentia me remo vent.

Propadum se ivisse ait. Uxor autem quae ipsum tali tan-
toque odio prosequebatur, eo usque ut verba imprecativa in
ipsum evomeret, eo perrexit cum ipso mansura. Invitata ad
obeunda munia bonae uxoris, iterum recusavit, causam ad-
ducens ex consueto et mensili mulierum impedimento. Ve-
rumtamen ipso Carolo teste, aversatio uxoris in ipsum, non
amplius apparet, ait enim serius ludebam et ¢acabar cum
ea. Nec solum defuit aversatio illa, sed specialis amoris prae-
buit signa. Admisit amplexus, oscula et contrectationes, licet
ad lectum venire noluit. Iterum haec verba leguntur in iu-
rata Caroli confessione. Quomodo autem haec concilientur
cum aversatione animi quae a Maria in maritum concepta
est, me nescire profiteor. Unde aut non intelligo, aut iter
uxoris ad Propadum, et ad maritum voluntaria accessio, iis
communita adiunctis, quae ex ore Caroli eiusque testificatione
excepta sunt, dubium atque incertitudinem ingerunt, conse-
guenter confessionem eiusdem licet iuratam vacillantem osten-
dunt, aut saltem insinuant. Et revera ab ipso exordio con-
iugii, uxor talem concepit in maritum aversationem, ut ne
ipsum quidem videre pateretur, quae animi aversatio nun-
guam cessavit, sed iuxta ipsum in dies percrebuit : unde ergo
subita et insperata mutatio? eo usque ut specialia amoris
signa marito praeberet, qualia censentur ab omnibus, am-
plexus, oscula, contrectationes? Ea eo tempore ne iactum
quidem corporis sui (mihi) scilicet marito permisit, et in
eodem loco, fere eodem tempore talis mutatio rerum occurrit,
ut completam copulam intervenisse nobis praebeat argumen-
tum? Negat Carolus quemvis iactum, et postea immemor
suae revelationis, oscula, amplexus, contrectationes admittit?
Atqui amplexus, oscula, corporis contrectationes licet non
violentam copulae suspicionem inducant, aliquam tamen in-
sinuant atque suadent. Suspicio autem violenta evaderet, et

consummationem veram induceret arguendam, si alia admi-
nicula in facti specie occurrerent. Suar ez lib. 10, disp. 10,
n. 46-47. Sed licet ex illis actibus aliquo modo et remote
-copulae inducti vis, consummatio matrimonii probari nequeat,
esaltem Caroli depositio iurata, nec sincera, nec omnimode
veridica a quovis cordato viro dicetur. Negat quamcunque
penetrationem, et factum, et admitti amplexus, oscula, con-
trectationes i Contradictio evidentior esse non potest. Et
ecum non sit veritatis adsertor, eo quia contradictoria profert,
nonne falsitatis nota universam suam testificationem inurit ?

Quae contradictio fit manifestior, si quae deposuit Caro-
lus, cum iis comparentur, quae Maria, vinculo iuramenti
praemisso, testificata est. Ipsa gquoque coniugium consumma-
tum perfecte non fuisse affirmat. In hoc concors est utrius-
gue assertio. Ipsa etiam non negat prima nuptiarum nocte
non consummavisse coniugium, defuit enim inclinatio ad
illum Sed prosequitur mulier, dein aliquoties consummavi-
mus matrimonium. Explicat quonam modo evenerit. Fui-
mus coniuncti, et dein ille semen effudit extra vas meum...
idgue circiter quatuor vicibus... Confirmat, semper ita fe-
cisse. Fuimus iuncti, et dein maritus effudit semen extra
vas meum, eo quod illi dixerim, me nolle prolem ab eo habere.

Hic iterum contradictio occurrit cum Caroli testimonio.
Matrimonii defensor contradictionem advertens, eam oppo3uit
'‘Carolo, dicens, quomodo possum conciliare assertum Caroli
cum fassionibus Mariae? Respondit ille, quod prima vice
dixeram, assero nunc quogue quoties  volui  membrum
virile elusdem genitalibus inferre, uxor mea me semper de
trusit... Saepius tentavi actum coniugalem perficere, sed in
conscientiae voce dico, genitalia mea nunquam penetrasse
naturalia uxoris meae. lamvero uterque confessione concordi,
matrimonium non consummatum fuisse affirmat, eo modo
guo coniunctionem Christi cum Ecclesia debet exprimere, sed
Maria penetrationem vasis feminei admittit, quam Carolus
negat. Uterque pius, religiosus, mendacii incapax dicitur a
testibus; cuinam fides habenda? — Mariae admittenti pene-

trationem, an Carolo eam neganti? — Puto Mariae fidem
esse habendam, siquidem Carolum contradictoria dixisse antea,
vidimus, nisi quis dicere mallet, Mariam penetrationem ad-
mittere, negata coniugii consummatione, quae sat est ut a.
viro exoso se liberet: Carolum ipsam penetrationem inficias-
ire, ut faciliori negotio, quod avet ardenter obtineat, et al-
teri nubat. Ipse enim, ceu affirmat unus ex testibus, muliere
indiget, quae rei suae familiari attendat et consulat. Sed
nollem de ipsis male sentire, atque a quovis proferendo iu-
dicio de ipsorum intentione non recta, libenter me cohiberem,
nisi ratio aliter suaderet. Et revera negatio penetrationis
Carolo dictata videtur a necessitate facilius obtinendi dispen-
sationem, cum e contra aliquo in casu, quando prolem obti-
nendi spe affulgebat, alio modo mentem suam aperuit. Patri
uxoris suae interroganti, quomodo cum Maria se haberet,
respondit subridendo, valde bonam se habere vitam, immo
post annum posse . . . baptismalia praestolari. Quae verba.
innuunt ultra penetrationem, rem cum uxore sua habuisse
perfectam, aut illam serius aut ocius ex antecedentibus spe-
ravisse; alioguin quovis sensu carerent. Patri uxoris suae
voluisse illudere incongrue diceretur. Domesticas familiares-
gue discordias cum uxore sua verbis obvolvere maluisse ut
patri solatium procuraret, et causam afflictionis averteret,
esset assertio non vera. Cur enim tanta facilitate easdem
discordias aliis manifestare non dubitavit, quarum rumor ad
aures patris poterat pervenire?... Sed his omissis ad pene-
trationem redeo, quam locum habuisse non dubito, et Carolo
neganti accessum ad uxorem suam, parum aut nihil attendo,
quia in suis confessionibus contradictionem proferre non du-
bitavit. Penetratione autem admissa, uterque coniux copulam
perfectam excludit, et Maria Carolum extra vas seminasse
fatetur. Ergo dicet aliquis, copula perfecta non fuit, et con-
iuges effecti non sunt una caro. Proinde ex illa penetratione
nulla conclusio infertur.

Difficultas haec ex utriusque coniugis confessione deprom-
pta, guaeque decisionem in facti specie minus facilem reddit,

praetereunda non erat. Cui proinde ut respondeam, dico: si
probari posset virile semen totaliter extra femineam vas
effusum, dubio procul, ne umbra quidem consummationis
coniugis occurreret. Sed unde argumentum desumi potest,
guo inconsummationem non intervenisse probetur? Si Carolus
in sua testificatione iurata se ostendisset veritatis amicum,
eidem confitenti semen extra vas fuisse effusum, fides ha-
benda foret : ast cum subdubitatio fundata occurrat quoad ea
gquae ipse deposuit, nos ancipites reddit, et ab caeco assensu
eiusdem affirmationi ratio nos cohibet. Si enim contra asser-
tionem uxoris, penetrationem negat, quanto magis seminis
effusionem, etiam minimae partis ibit inficias, et consequenter
copulae complementum? Uxor vero copulam confitetur, ha-
bitam tamen onanistico modo. Ast cum penetrationem ad-
mittat , credibilis ne est eiusdem assertio, semen totaliter
extra vas fuisse effusum? Non poterat evenire, ut exigua
saltem spermatis pars, quae sat est ut copula consummata
dicatur, et coniuges effecti sint una caro, in vase femineo
recepta sit inconscia uxore? Atqui id evenire posse puto,
guod impedit quominus coniugium in facti specie inconsum-
matum fuisse dicatur.

Ut advertit Zachias in hac re facile princeps lib. IlI,
Tit. 1, qu. VIII, n. 13, 14, 15, evenire potest, mulierem
in functionibus matrimonialibus obeundis, ne quidem sentire
excretionem proprii seminis, quae excretio nunquam est sine
sensu, licet ab ea non advertito, eo quia in omnibus excre-
tionibus natura aliguem sensum fieri voluit, ne involtini-arie
fierent. lam si hoc de semine proprio, etiam de semine viri
ab ea recepto, saltem quando est quantitatis exiguae. Id au-
tem evenit, quia diversae sunt, et gradu distinctae in exer-
cenda copula voluptates, ait ipse doctissimis Zachias, et tina
altera maior, in tantum aliqguando una alteram exug)erat,
ut ex hoc illa altera, obscuretur. Exemplum addit ex visione
depromptum. Quando oculo plura visibilia se offerunt, quod
magis excellit, et vividius est, obscurat visum aliorum. Porro
in copula exercenda, plures actiones occurrunt, naturam vi-

vide excitantes, et licet virile semen, mulier sentiat necesse
est, tamen si minimae et exiguae sint quantitatis, voluptas
et sensus concomitantes receptionem ipsius, superantur avi-
vidioribus voluptate et sensu, ita ut excitatio eiusdem ma-
neat quadamtenus obscurata. Unde cum dicit uxor Caroli
virile semen extra vas fuisse effusum, non de eius totalitate
intelligi potest, quasi nulla pars ne minima quidem fuerit
a vagina attracta et ab ea recepta.

Forte aliquis dicet, verba sunt haec, praetereaque nihil.
Etenim quomodo credibilis redditur seminis receptio quanti-
tatis exiguae, cum mulieris confessio huic receptioni contra-
dicat. Ni fallor ex actis huius causae colligi posse puto. Cer-
tum est, ut mox videbimus, Mariam Dulovics virginitatis
nota carere. Et quamvis ipsa amicam familiariter alloquens,
iactaverit se esse intactam, et posse sertum virginitatis por-
tare, id asseruisse existimo, quia persuasio alte in ipsa de-
fixa erat, copulam cum Carolo habitam imperfectam fuisse
et incompletam. Verumtamen copulam intervenisse non ne-
gat: ait enim fuimus iunci i. Et si copulam negare fuisset
ausa, ex corporis inspectione apertissime resultaret, prout de
facto evenit; nam obstetricum medicorumque suffragio eius-
dem defioratio luce clarius comprobatur. Immo nedum periti
gquamcunque copulam, ipsam habuisse declarant, sed comple-
tam atque perfectam, qualem scilicet natura requirit, ut con-
ceptio et generatio prolis possibilis evadat. Prima obstetrix
iureiurando affirmat Mariam Dulovics non esse amplius vir-
ginem, licet nunquam gravida fuerit attenta rimae angustia.
Ratio adducta huc est, quaeque moralem certitudinem parit,
guia hgmen non amjdius integer restat, sed solum parva
eius rudera. Par suffragium dat altera obstetrix, et addit
copulam quidem non fuisse f re juentem, prout deducitur ex
angustia canalis, ast completam perfectamque fuisse asserit,
qualis a natura exigitur ut effectus ab ipsa intentus emer-
gat, conceptio scilicet et generatio. Cui si fides habenda, ut
rei non ignarae, sed experfae conceditur, Carolus et Maria
interdum effecti sunt una caro.

Non aliter sentit uterque medicus. Ambo ultro conve-
niunt Mariam Dulovics copulam habuisse perfectam atque
completam, innixi consueto et ineluctabili fundamento, sci-
licet absentiae hymenis, et revera ex hymenis absentia, de-
florationem argui, res est compertissima; copulam autem
fuisse completam, et matrimonium consummatum, S. Con-
gregatio Concilii concludere consuescit. lamvero cuinam ad-
scribenda illa defloratio, et hymenis absentia, cuius nonnisi
rudera remanent? certo aut Carolo, aut tertio. Sed adscri-
bere tertio Mariae deflorationem, non audeo, nisi valida et
robusta suppetant argumenta, quae illam ream adulterii
ostendant. Maria enim levitatis et inconstantiae argui certo
potest : etenim amore mota Carolo nupsit, pauloque post fer-
vidus ille amor in corde conceptus in aversationem et insu-
perabile odium conversus est. Levitas haec autem non eo
usque in ea processit, ut tertio accesserit, remque cum eo
inhonestam habuerit. Saltem nulla suppetunt argumenta,
quibus huius criminis rea insimuletur et sit.

VOTUM CANONISTAE. Non esse, ait consultor, hic causas
pro decernenda dissolutione ex iustitia ultro concedimus.
Licet enim de muliere in sententia viri dicatur « probabiliter
non esse feminam perfectam », aliaque similia; nihilominus
emergentia ex peritorum inspectione, omnem auferunt hac
super re dubitationem. Adesse vero causas pro eadem disso-
lutione decernenda ex gratia, quis ibit inficias? Sunt hae:
aversio animorum, impossibilitas reconciliationis, attentatum
vitae viri ex. parte mulieris, periculum fidei et incontinentiae.
Probavit consultor has graves adesse causas, per testium
depositiones, per episcopi relationem ad coniugum confes-
sionem.

Gradum faciens ad exquirendum an consummatum vel
inconsummatum fuerit matrimonium in themate, ait, sese
animo haerere an stet pro inconsummatione. Sane omnia
extrinseca, ut ita dicam, adminicula eidem opinioni favere
indubium est.

Vir enim ait: « ego volui consummare et uxori meae

etiam concimili, sed quoties volui membrum meum virile
ipsius genitalibus inferre, uxor mea me semper detrusit_
In conscientiae voce ruco genitalia mea nunguam penetrasse
naturalia uxoris meae ». « Inhaereo et nunc, me debitum
coniugale cum uxore non peregisse, nNon consummasse >.

Mulier etsi horrore maximo pingatur capta adversus at-
tentatum ipsum consummationis, « tanto consummandi ma-
trimonii horrore, ait ipse Antistes Scepusien., repletur uxor
Maria cum viro suo legitimo... ut, hoc asserente, suicidium
minaretur si ille eam ad reddendum debitum coniugalem pro-
vocare auderet »; nihilominus ipsa est quae de hoc iudicia-
liter interrogata primo profert consummationis verbum. Ve-
rum ostendit postea, ad explicationem rei provocata, se ne-
scire quid tunc loqueretur, et ad verum assertum de non
consummatione verba ipsius reducuntur.

Ordinarius Scepusiensis obstupescit cum cogitur dicere
post physicorum peritorum iudicium matrimonium in casu
haud certe inconsummatum non videri. « Ego quidem hu-
millimi) meo de 20 lulii an. 1889— recursu quem SSmo
Patri nomine Caroli Ferko devotissime substernere sustinue-
rant, multis precabar SSmum Dominum ad gratiam dispen-
sationis in matrimonio, ut dicebatur, rato sed non consum-
mato benignissime concedendam. Quia tamen ex actis pro-
cessus canonici, prout ea diligenter inspexi non haurio illam
quae requiritur certitudinem de non consummatione matri-
monii.... memor doctrinae catholicae.... quamquam nullam
habeam spem reconciliationis animorum, imo Caroli Ferko
per omnia ab uxore sua dissolvi cupientis a fide Catholica
defectum paveam; totam causam diiudicandam... Sacrae Con-
gregationi Concilii devotissime substerno ».

Quoad testimonium septimae manus |° perfecte omnes
unanimes sunt in affirmanda probitate et religiositate par-
tium, et ita ut expresse et in primis verissimum ducant ex.
fassionibus ipsarum matrimonium, de quo agitur, non fuisse
consummatum, et eo etiam sensu ut actus qui ad eum sco-
pum aliguando facti essent, imperfecta et inutiles fuerint.

Acta, Tom. XXVI. fase. CCCI. 2

Inter eos autem, testes qui ad preces Matrimonii defen-
soris, quinque numero, inducti sunt, est Susanna Bader
guae adnotanda haec habet, et dicta essent a Maria paulo
ante quam e Poprad discedens maritum pro semper relictura
erat « posse se, s illum hodie relinqueret, ab eoque disce-
deret, sertum seu coronam virginalem capiti suo apponere
eo quod adhuc intacta sit virgo ».

Ex his omnibus non indifferens exurgere argumentum
morale favore non consummationis matrimonii in casu, nemo
non videt. Hoc autem urgente, nulla alia instituta inquisi-
tione relaxatum fuisse aliquando a S. Sede matrimonii vin-
culum docet Spondanus Annal. Eccles, an. 1599 et colli-
gimus ex praxi S. O. Cong. in celebri Causa dissolutionis
matrimonii rati et non consummati inter Sigismundum Tran-
silvaniae principem et Mariam Austriae tempore Clemen-
tis VIII, uti et in Frisingen. an. 1817, Gandaven. an. 1820,
Gandaven. 17 Dec. 1843, Parisien. 28 Martii 1851 et
26 lunii 18%5, Csanadien. 6 lunii 1863 et nuperrime in
Wiadislavien. 15 lunii et 14 Dec. 1889.

Quid tamen cum adversus argumentum istud Physicorum
peritorum obiiceretur iudicium? Praesumptionem, licet violen-
tam, cedere debere veritati scimus 1. S mulier ff. de Re.
Du. et Can. Nec-aliqua Causa 27, . 1, et Can. Dixit Do-
minus, Causa 32, q. 1, et Can. Proposuisti He Probationibus.
Hoc est quod videtur fieri in casu nostro. Et revera, iudi-
cium tale Physicorum oggeritur, quod primo saltem intuitu
causa finita esset, maxime ob pondus quod e in his causis
a DD. et Canonistis tribuitur. Cfr. De Luca De ludiciis
disc. 27, n. 20; Fuscum, Sinchez, aliosque.

Nihilominus si parumper iudicium idem expendatur, ali-
guo substantiali defectu mihi ipsum iure meritoque insimu-
latum videtur. Defectus esset : ipsorum conclusionem magis
patere guam praemissas; non quatenus haec conclusio ab eis
ferri non posset, sed quatenus revera non videtur in prae-
missis contineri. En verba quibus idem iudicium pronunciatum
Hymen nullus adest, et elusdem tantum rudera sunt visi-

bilia... Fundamento huius asserti duarum peritarum obste-
tricum innixi. . .. statuere et enuntiare valemus Mariam
Ferko... defloratam esse, idest coitum cum viro habuisse,
ADEOQUE MATRIMONIUM CONSUMMATUM Esse. Reliqua verba cum
allatis intercalata afferemus postea, ex quibus poterit etiam
concludi, nec ab aliqua antilogia esse idem iudicium immune.

Dicitur ergo, quod hymen noi amplius existit. Unica ex
eo conclusio flueret, ad summum, Mariam defloratam esse.
Dixi, ad summum, quia haud raro fit hymene carere mu-
lieres a nativitate. Barzellotti lib. 1, cap. 1V, n. 37. Sed
in casu nostro visibilia sunt rudera, ergo aderat. At, huius-
modi hymen haud potuit destrui nisi per coitum? Etiam aliis
modis posse destrui autumat Barzellotti loc. cit.

Antequam ergo haec altera ferretur conclusio: idest coi-
tum cum viro habuisse, nonne opportunum fuisset alias in-
vestigationes in muliere et penes mulierem sagaciter insti-
tuere? Quid noscitur ex. gr. de usibus et consuetudinibus
eius peculiaribus, de morbis aliisque casibus vitae ipsius?
Quid noscitur de singulari eius familiaritate cum ancilla
Anna Zavorszky, quae Americam postea petiit? familiaritate,
inqguam, quae adeo admirationem excitarat incolarum Schav-
nik, ut fere omnes testes plus minus habeant « scio Mariam...
ancillam istam Annam Zavorszky, quae tamen ab illo tem-
pore in Americam migravit, valde adamasse, itemque eam
amplexari et osculari solitam esse, eidemque varia munera
dedisse ».

Haec autem vere singularia nonne habere nexum possent
cum his quae pluries accidisse narrantur ab eodem Carolo?
Postquam hic dixerat: « Censeo illam in suis organis cor-
poralibuse aliquam causam habere posse, propter quam virum
admittere nolit »; prosequitur : Quadam vice ipsa dixit:
«Cogitationes meas nemini revelabo, sed non possum contra ».
Item quod viri accubitum admittere non possit. Alia vice
multum plorabat ; interroganti mihi, quare ploret, respondit:
« Se dolore &ffici, quod eam tantopere diligam, attamen se
non esse in causa, alios pro se esse responsuros ».

Sed demus huiusmodi hymenem destrui debuisse per coi-
tum. Ergo matrimonium consummatum est? Nequivit destrui
nisi a Carolo Ferko qui ait «in conscientiae voce dico ge-
nitalia mea nunguam penetrasse naturalia uxoris meae » ?
Nequivit destrui nisi ab homine qui, quoties voluit hoc per-
tentare, eum uxor semper detrusiti Iterum. Quomodo Caro-
lus Ferko plenam vim adeptus, ut puto, aetatis et roboris,
uxoreque luctanie, potuisset id obtinere, dum ipsissimis pe-
ritorum verbis meatas vaginae (uxoris) angustus solum
unico digito meabilis describitur ? Insuper, 25 post menses
a separatione definitiva coniugum inspectio mulieris facta
est; si a Carolo Ferko hymen discissus esset non amplius
de exiguis eiusdem ruderibus loquendum erat, s de carun-
culis mirtiformibus quo nomine anathomico eadem rudera
donantur cum post aliquod tempus paullulum succreta for-
mam eo nomine indicatam recipiunt. Barzellotti loc. cit.
n. XXXVII. Nonne, hac adhuc forma deficiente, suspicari
debuisset et opportunum putare, inquisitionem guamdam in-
stituere pro eo tempore quo Maria a marito aufugiit?

Sed demus hymenem destruxisse ex coitu Carolum Ferko,
num ex eo fiueret matrimonium consummatum esse? Quoad-
usgue coniuges non fient duo in carne una matrimonium
consummatum non erit. Hoc importat, quidquid sit de hy-

mene discisso vel non, ut umor prolificus in congressu
venereo expellatur et dirigatur per vaginam muliebrem usque
ad os uteri n. XVIII: «Ad hoc, prosequitur clarissimus

auctor, necessaria utique est aptitudo virgae, sed, quid si
vagina nequeat, vel nolit distendi, ut eam admittat in quan-
tum opus est? Vitium erit ex parte mulieris, et causa vere
dirimens, vel causa ex qua certe matrimonium consummari
nequivit». Barzellotti loc. cit.

Nunc, quod vagina in casu nostro haud potuisset distendi,
non putamus: quod noluerit et de facto haud distensa fuerit,
maximopere. Praeter ea quae superius ex processu allata sunt:
« Uxori meae etiam concubui, sed quoties volui membrum
meum virile ipsius genitalibus inferre, uxor mea me semper

detrusit. — Fuimus iuncti et dein maritus effudit semen
extra vas meum eo quod illi dixerim me nolle prolem ex eo
habere. — Scio semen eius nunquam intra visse'ad vas meum ».
Praeter haec, inquam, quid aliud sibi volunt verba perito-
rum ipsorum inspicientium: labia maiora adhaerentia ri-
mani peniTus claudunt, labia minora aeque cohaerent?
Praesertim cum ex Barzellotti habeatur: sufficienter probatum
esse, usum... inducere sensibilem immutationem in partes ge-
nerationi servientes. « In virginibus rima a labiis maioribus
intime adhaerentibus formata, in linea simplici divisionem
repraesentat, contra in his quae copulam exercuissent, duae
inspiciuntur lineae longam veluti ellypsim repraesentantes :.
in virginibus labia maiora et minora tensa et resistentia, in
aliis remissa et enervia: in virginibus pars interna maiorum
labiorum vividae carnis colorem refert, in aliis, praesertim
si copulae assuetis, subnigrum (bruno fosco)». Barzellotti
loc. cit. n. XLII. Profecto si verba peritorum: « Labia ma-
iora adhaerentia, rimam penitus claudunt, labia minora ae-
gue cohaerent... membrana vaginalis parumper rubet et muco
albo tecta apparet, meatus vaginae angustus, solum unico
digito meabilis ». Si cum hic allatis a Barzellotti conferantur
relata a medicis, nonne Mariam potius non copulatis quam
copulatis accensere oporteret? Crescit argumentum ab absentia
cuiuscumque vestigii passae graviditatis: « Abdomen tensum
nulla vestigia praecedentis graviditatis exhibet » , ait me-
dicus.

Verum est a Barzellotti loc cit. dici etiam: « Non exi-
stet aliunde fiaec sensibilis differentia, si coitus fuit inter-
ruptus; quoniam saepe eiusmodi partes in iuvenibus resu-
munt propriam elasticitatem, vigorem et colorem.

Nobis neque pro inconsummatione matrimonii inter Ca-
rolum et Mariam pugnantibus, neque pro consummatione,
sed tantummodo in re gravissimi momenti veritati detegen-
dae incumbentibus, postrema haec verba haud tanti sunt, ne
amplius ex superius allatis credamus pro Affirmativa vel
Negativa ad dubium responsione aliquid ulterius efficiendum

esse. Quid autem putaremus efficiendum totius sermonis de-
cursu satis innuisse videmur.

ANIMADVERSIONES DEFENSORIS MATRIMONII EX OFFICIO. In
causa matrimonii, Carolum Ferko inter et Mariam Dulovics
die 21 Novembris 1887 initi, eximii consultores, theologus
et canonista iure optimo inconsummationem in probatis haud
esse existimant. Omnes enim probationes huc recidunt: vi-
delicet tum Carolus cum Maria iurant matrimonium opere
imperfectum mansisse, imo Maria rationem etiam amissae a
se physicae virginitatis enucleat : « Fuimus iuncti (ita illa),_
et dein maritus effudit semen extra vas meum, eo quod illi
dixerim me nolle proles ab eo habere» testes septimae manus
nec non testes ex officio excussi coniuges fide dignos unanimi
consensu renuntiant.

Quae quidem argumenta matrimonialibus in causis sem-
per requiruntur sive de nullitate sive de dispensatione tan-
dem agatur, ceu compertissimum est, « ut cautiori diligentia
adhibita dissolutio matrimonii fiat. Quae res MAxiMI MOMENTI
est». At per se probationem proprie dictam minime consti-
tuunt. Si huius generis argumentis iudices contenti forent,
actum esset de matrimoniis omnibus. Profecto nullo in ne-
gotio, neque in quaestionibus de paupere regno iudex fidem
adiicere solet confessionibus atque iuramentis interesse ha-
bentium etsi agmina testium inducant, qui ipsos omnimoda
fide dignos proclament.

Neque me movet capiet 5 de Frigid, et malefic. in quo
Caelestinus |11 haec habet: « Laudabilem et infra. Requisisti
guantum tempus indulgendum sit NATURALITER FRIGIDIS, ad
experientiam copulae nuptialis: et infra. Nos vero in prae-
senti consultatione sentimus, ut a tempore celebrati coniugii,,
si frigiditas prius probari non possit, COHABITENT PER TRIEN-
NiuM ; quo elapso, si nec tunc cohabitare voluerint, et iuxta
decretum Gregorii, mulier per iustum iudicium de viro pro-
bare potuerit, quod cum ea coire non possit, accipiat alium.
Si autem ille aliam acceperit, separentur: quod si ambo con-
sentiant simul esse, vir eam, etsi*non ut uxorem, saltem

habeat ut sororem. Si autem, quod nunquam se invicem co-
gnoverint, ambo fatentur, cum septima manu propingquorum
vel vicinorum bonae famae (si propinqui defuerint) factis
sacrosanctis evangeliis uterque iureiurando dicat, quod nun-
guam per carnis copulam una caro effecti fuissent; et tunc
videtur, quod mulier valeat ad secundas nuptias convolare.
Verum si ille aliam duxerit, tunc hi, qui iuraverant, REI
PERIURII TENEANTUR, et PERACTA POENITENTIA COGANTUR AD
CONNUBIA PRIORA REDIRE ».

Praefatum caput, prouti iacet, recitavi, quia plus semel
vidi causidicos qui contendebant, etsi infausto prorsus omine,
Caelestinum |11 ad excludendum fraudis et collusionis peri-
culum, quod confessiones, in quibus coniuges iurant se mi-
nime coivisse, suspectas reddit, contentum esse septimae
manies testibus, qui huiusmodi coniuges a periurio alienos
et omni fide dignos habeant. At casus a Caelestino Papa in
praesenti capite expensus, a nostro casu et a casibus omnibus
in quibus agitur de dispensatione super matrimonio rato et
non consummato, distat quantum a coelo terra, finitum ab
infinito.

Re namque vera in specie Caelestino IIl proposita ma-
trimonii consummationi obstabat Viri FRIGIDITAS NATURALIS,
quam vir ipse profitebatur. ldeoque collusionis atque fraudis
suspicio facile cessabat, quia vir, genio aptus, caput potius
dat quam semet in inutile lignum traduci permittat. At no-
stra in controversia nullum ex collusione detrimentum viro
provenit, quia sua potentia extra omnem dubitationis aleam
posita est. Deinde, Pontifex cavet ut « s ille (vir) aliam
duxerit,, tunc iii, qui iuraverant, rel periurii teneantur et
peracta poenitentia cogantur ad CONNUBIA PRIORA REDIRE».
Minime sunt ad coilusiones proclives coniuges cum probe
sciunt se incassum laborare, quia, si alias nuptias concilient,
multis et poenis coguntur ad connubia priora, redire E
contra nostro in casu aerumnoso matrimonio faustissimas
substituendi nuptias in iisque impune ad vitam permanendi
spe ambo coniuges inflammantur; et proin invincibili, ut ita



24 SCEPUSIEN.

dicam, collusionis incitamento urgentur. Rursum, coram
Caelestino 111 agebatur de impotentia absoluta ac naturali
« NATURALITER FRIGIDIS »; de coniugibus, qui per TRIENNIUM
matrimonium consummare pertentaverant. lam vero hisce
positis testes septimae manus, idest propinqui ac vicini, cum
vera coniuges dixisse renuntiant, non solummodo coniugum
ipsorum religioni innituntur, sed etiam factis, quae testes
ipsi viderunt ac audierunt tempore haud suspecto. Ecqui
enim fieri potest ut coniuges per tres integros annos inuti-
libus conatibus matrimonium consummare studuerint, vir a
nativitate sit impotentiae vitio affectus; et tamen nihil hu-
iusmodi ad propinquorum et vicinorum notitiam pervenerit?
Versa vice nostra in quaestione testes septimae manus nihil
vel fere nihil quod ad rem faciat tempore non suspecto di-
dicerunt.

Postremo, nemo sanus facile credet, praeclarissimum illud
ecclesiae lumen ac insignem fori principem, Cardinalem De
Luca, nec saepedictum cap. 5 de Frigid, et male f. nec opti-
mam cuiuscunque legis interpretem , subsecutam observan-
tiam, cognovisse. Profecto Cardinalis De Luca ea in sen-
tentia est, ut, posita coniugum genio non ineptorum con-
dormitione, probatio inconsummationis matrimonii, si mulier
in aspectu corporis sui confidere nequeat, fere impossibilis
evadat. « Difficultas magna apud me erat, ita ille De ma-
trim, disc. 9, n. 15 quod ageretur de vidua, quae cum
viro iam dormierat, ideogue non agnoscebam quomodo con-
vinci posset negativa consummationis matrimonii, licet enim
id non sit omnino impossibilis iustificationis, attamen videtur
nimium difficilis, ADEO UT SIT DIFFICULTAS QUAE QUODAMMODO
FRATERNIZET CUM IMPOSSIBILITATE ». lam vero s iuramentum
coniugum una cum testibus septimae manus asserentibus
coniuges esse periurii incapaces omnique fide dignos ad astruen-
dam inconsummationem matrimonii sufficeret, viobuis ipsis
QUAE CUM VIRO ETIAM ATQUE ETIAM DORMIERUNT inconsum-
mationis probatio, non minus quam virginibus, in promptu
semper est. Etenim septimae manus testimonio in huiusmodi

causis virgines non minus quam viduae indigent. Nunquam
autem, si excipias congeminam causam Burdigalen. Matri-
monii, audivi septimae manus testes qui coniugibus se in-
ducen tibus periurii notam appingerent.

Hisce praemissis suppositum fuit diluendum

Dubium

An consulendum st SSno pro dispensatione a matri-
monio rato et non consummato.

REsoLuTlo. Sacra Congregatio Concilii re disceptata sub
18 Martii 1893 censuit respondere : Negative.

ROMANA
FUNERIS EMOLUMENTORUM

Die 18 Martii 1893.
Sess. 25 cap. 13 De reform.
coMPENDIUM FACTI. In Statutis cleri romani Cap. IV De
iure funeris percipiendi, postquam adnotatum fuisset, solas
exequias vel solam sepulturam nullum praebere ius ad per-
ceptionem alicuius partis emolumentorum contra paroeciam,
tres aderant articuli qui ita se habebant « 8 35: Ecclesiis
tamen Cardinalium titularibus percipiendi funeris cum pa-
roecia ius sit, quamvis ibi cadaver tantummodo sepeliatur.
8§ 36. Proinde quacumque in ecclesia celebratum sit funus,
si cadaver alibi quam in ecclesia exponente vel in Titulo
defuncti conditum fuerit, funus integrum ad paroeciani per-
tinet. 8 37. Quod etiam intelligi debet, si in ecclesiatitu-
lari, quin in ea sepeliatur cadaver, funebria celebrentur, »
Verum cum anno 1887, Emus Urbis Vicarius, SSmo D. N.
approbante, opportunum existimaverit pro conversis rerum Vi-
cibus praefata statuta temporum rationi accommodare, arti-
culi 36 et 37 superius relati suppressi fuerunt, ac 35 ita
immutatus evasit : « Ecclesiis tamen Cardinalium titularibus

percipiendi funus cum paroecia ius sit, ac proinde medietas-
emolumentorum semper competat, licet eorum cadavera in
publico coemeterio vel alibi sepeliantur. »

Post aliquot menses ab edita hac nova appendice ad cleri
romani statuta, et praecise die 2 Novembris 1887, Emus
D. Antonius Diaconus S. Mariae in Aquiro S. R. E. Cardi-
nalis Pellegrini viain universae carnis ingressus fuit, eius-
gue funera in Ecclesia collegiata S. Marci, intra cuius pa-
roeciae ambitum dum viveret domicilium habuerat, persoluta
fuere. Expletis funeribus, parochus S. Mariae in Aquiro petiit
medietatem emolumentorum ad formam relati articuli a vi-
cario perpetuo ecclesiae S. Marci, qui tamen dimidiam tan-
tum cereorum partem illi misit, contendens ea quae percepta
fuerant titulo culcitrae, indumentorum sacrorum et sepulturae
haud esse divisioni obnoxia. Res ad Vicariatus curiam delata
fuit, ibique qui tunc camerarii cleri munere fungebatur pro
recepto more opinionem suam scriptis pandidit. Haec vero
opinio praecipue innixa principio « ubi lex non distinguit nec
nos distinguere debemus, » ac proinde parocho S. Mariae in
Aquiro plene favens ab Emo Urbis Vicario die 7 Februarii
1888 confirmationem obtinuit. Nihilominus haud acquievit
vicarius perpetuus S. Marci, qui etiam post haec petitam
solutionem denegavit. Tunc praefatus Emus Vicarius, qua
pollet eximia prudentia, omnem adhibuit medium ut rem
pacifice componeret, licet incassum. Hinc mense Maio prae-
teriti anni quaestio a parocho S. Mariae in Aquiro coram
S. C. C. deducta fuit.

Etsi vero vicario perpetuo S. Marci terminus ad dedu-
cenda sua iura praefixus fuerit, tamen nihil deduxit in sui
favorem.

Disceptatio Synoptica.

IURA PAROCHI IN AQUIRO. Favore parochi S. Mariae in
Aquiro in primis observari posset, in casu partem emolu-
mentorum, quae ecclesiis titularibus assignatur, rationem
habere quartae funerariae, quae in Urbe medietatem attingit

uti videre est in Statutis Romani cleri Cap.- Ill § 10, et
testatur Card. De Luca De Parochis disc. 25 et disc. 44.
Unde tenendum esset ad ecclesiam titularem dimidium de iis-
omnibus pertinere quae in determinanda quarta computari de-
bent. Porro ut scribit Santi Prael. lur. Can. lib. 3 tit. 28
De sepult, n. 8: computatur quarta funerum de illis rebus,
guae ratione funeris solent asportari in ecclesiam. Tales sunt
candelae, intorticia, vestes et ornamenta, quibus decoratur
feretrum defuncti. Etenim docet Barbosa De off. etpot. par.
lib. 1ll, Des quarta parochiali Cap. 24 n. 36: « Quarta
funeralis, seu canonica portio debetur de omnibus, quae obve-
niunt ratione funeris, scilicet in die funeris. Fr. Emman.
quaest, regul. tom. /- qu. 39 art. 2 inprincip. Covar, m
cap. ult. n. 7 de testam, ubi post Abb. ait, moribus rece-
ptum esse ut ecclesiae parochiali quarta portio a Monachis
solvatur, ex his tantum quae offeruntur tempore, quo funus,
seu exequiae defuncti celebrantur. Molin. de tust, tract 2.
disput. 215 n. 4 ubi .quod debetur de omnibus oblationibus-
et commodis funeris. » Et inferius n. 37 « funeralia igitur
dicuntur quae ratione sepulturae obveniunt... et quaecumque
occasione funerum ad ecclesiam perveniunt. » Praeterea idem
‘auctor paulo post refert, Summum Pontificem Urbanum VIII,
die 21 Martii 1629 approbasse decretum S. Cong. RR. DD.
Praefectorum Urbis habitae coram Emo Card. Vicario, in
qua ad effectum removendi dissensiones et ad vitanda scan-
dala resolutum fuerat et declaratum: « tam intorticia, cereos,,
et candelas, quae per viam deferuntur, quam etiam omnia
ea que circa cadavera, antequam terrae tradantur, in qui-
buscumque privatis ecclesiis dividenda fore et esse pro ae-
quali portione inter ipsos parochos et ministros aliarum ec-
clesiarum quarumcumque etiam regularium ac nationalium
seu alias privilegiatorum. » Ac tandem n. 44 addit: «ltem
debetur de armis, libris, banderlis, culcitra seu pallio, quae
in feretro deferuntur; Petr. de Ubaldis d. cap. 4 n. 10
Oldrad. Consil. 211 n. 7, ubi de rebus, pannis sericis seu
aureis vestibus, puta stamine vel cilicio per cap. Cum in-

ter nos De verb. signi f. etc. » Quod si aliquis auctor aliter
tenere videatur, adnotat idem Barbosa id procedere de con-
suetudine vel privilegio praesertim regularibus quibusdam
*CONCESSO.

Quod vero attinet observantiam in Urbe vigentem relate
ad controversam computationem documenta in actis minime
prostant. Asserit tamen parochus S. Mariae in Aquiro peti-r
iioni suae robur accedere iugi praxi cunctarum paroeciarum
Romae pro casibus consimilibus; ac insuper enarrat ante-
quam ederetur appendix statuto Cleri, enata praesenti con-
simili quaestione inter ecclesias S. Mariae in Transtiberini,
et S. Mariae in Transpontinam, Curia Vicariatus decrevit,
Ecclesiae titulari deberi dimidium emolumentorum tum cerae,
tum culcitrae indumentorum sacrorum et sepulturae; forsan
ab hac decisione originem duxit reformatio appendicis veteris
statuti.

Tandem quoad vocabulum emolumentorum, qui in contro-
verso articulo reperitur, et cuius interpretatio a S. C. C.
postulatur, animadversum fuit in eodem cleri romani statuto
Cap. V, quod De Emolumentis funerum inscribitur haec legi:
« 8 1. Nomine emolumentorum funeris veniunt oblationes
vel obventiones, quae fiunt occasione funeris etc. » quibus
generalibus verbis, et quae ecclesiae obveniunt titulo culcitrae,
indumentorum sacrorum et sepulturae, comprehendi vide-
rentur. Ulterius in eodem capite inferius emolumenta huius-
modi enucleantur ac in 8§ 2; et sequentibus sermo est de
intorticiis et iaculis, quae in processione deferuntur vel circa
feretrum vel in domo defuncti seu in altaribus accensa fue-
runt, atque in 8 8, peculiaris mentio fit indumentorum
sacrorum in funeribus Cardinalium, Praelatorum, Canonico-
rum aliorumque quae ad ecclesiam pertinent. Quapropter
concludendum videretur, etiam iuxta sensum urbani Statuti
voce emolumentorum et ea quae actor petit saltem implicite
designari.

Propius autem ad quaestionis punctum, parochus S. Mariae
in Aquiro allegat testimonium parochi ecclesiae SS. Vincentii

et Anastasii in Trivio, qui functus olim fuit munere secretarii
peculiaris commissionis, a qua nova appendix exarata est,
guod ita se habet: fidem facit quod verba adiecta § 35 capiti»
IV de iure funeris percipiendi, quae sic se habent medietas
emolumentorum semper competat (Ecclesiis Cardinalium titu-
laribus) haud comprehendunt tantum emolumentum cerae,,
sed etiam emolumenta portionis canonicae culcitrae, sacrorum
indumentorum, et sepulturae, quum talis fuerit opinio una-
nimis praedictae commissionis. Hanc autem, attestationem,
cum authenticam legis interpretationem exhibere videatur,
haud ambigendum esset, rem de qua agimus omnino con-
ficere.

IURA VICARII s. MARcI. Nihilominus ex adverso perpen-
dendum videretur vicarium perpetuum ecclesiae S. Marci,
utpote defuncti Cardinalis Pellegrini parochum iuris assisten-
tiam habere, ac proinde haud teneri ad emolumentorum pe-
titorum medietatem restituendam, nisi ab actore evidentissi-
mae probationes afferantur. Quae autem allata fuerunt nonnullis
exceptionibus obnoxia forsan esse possent. Ac in primis ne-
gandum esset dimidiam partem funerum ecclesiis titularibus
debitam, quartae rationem habere. Siquidem quarta tantum
parochis a iure assignatur -in eorumque bonum qui sacra-
menta ministrant instituta fuit, ac proinde forsan haud omnia
guae parochis favent ad aliorum favorem extendenda essent,
praesertim quoties parocho exinde damnum eveniret. Eo vel
magis Romae, ubi funerum emolumenta, ceu videre est in
citato Statuto Cap. V, 8 1, <L decimarum loco pro parochis
subrogata censentur ». At his omnibus missis, animadverten-
dum est in cleri romani statuto Cap. 3, 8§ 10, haec decla-
rari : « nomine autem quartae funeris, iuxta receptam Urbis
consuetudinem, venit media pars cereorum seu intorticiorum,
guae vel circa feretrum tum in associatione per viam, tum
in expositione in ecclesia ad funus peragendum, vel in alta-
ribus apposita sunt ». Et quamvis ibi sermo sit de quarta
parocho debita in funere illius, qui extra Urbem decedat, et
inferius, 8 11, legatur : « haeredes autem defuncti sepulturae

et culcitrae taxam funerisque supplementum, si praescriptum
modum § 3 illud non attigerit, proprio parocho praestare te-
nentur; » nihilominus minime infitiandum esset, articulo 10
quid veniat in Urbe nomine quartae aperte designari, atque
in illius computatione quae a parocho S. Mariae in Aquiro
exiguntur nequaquam comprehendi. Quae vero de consuetudine
Romae vigenti nec non de responso Vicariatus asseruntur,
attendenda minime viderentur cum compertissimum sit non
eassertionibus, sed monumentis in iudiciis dimicandum esse.

Praeterea tueri forsan posset iuxta romani cleri statutum,
diversimode quartam de omnibus emolumentis esse computan-
dam pro casuum varietate, distinguendo scilicet num parocho
debeatur, vel ab eo aliis ecclesiis solvenda sit. Huius vero
edistinctionis fundamentum in pluries citato Cap. V, cire. fin,
inveniri posset. Siquidem postquam ibi § 13, declaratum fuerit
non pertinere ad funeris emolumenta libros, annulos, enses,
vexilla, cruces et insignia ordinum vel dignitatum, quae cum
cadavere deferuntur, additur in 8 14 : «. Attamen quoties ab
haeredibus ecclesiae eadem donentur, tunc si data fuerint pa-
roeciae, integra eidem cedant, si vero tumulanti vel expo-
nenti ecclesiae, cum paroecia dividantur. »

At dato etiam quod ecclesiis S. R. B. Cardinalium titu-
laribus medietas omnium emolumentorum eadem prorsus ra-
tione ac paroeciae debeatur, negari posset, quidquid sit de
culcitra, hac voce emolumentorum minime ea intelligi quae
pro indumentis sacris et sepultura exigi solent. Etenim si
postrema pars statuti cleri inspiciatur, quae inscribitur « Emo-
lumenti e tasse dei funerali, » erumpet profecto ea non emo-
lumentorum sed taxarum voce designari. Sane ne congeram
nimias citationes, sufficiat referre ibi articulos reperiri ita
senunciatus: « 8§ 1. Emolumenti di cera. — § 2. Emolumento
» di coltre. — § 3. Tasse per il diritto di sepoltura. —
» 8 4. Tassa degl'indumenti sacri. » Porro cum hic distinctio
apertissima sit, colligitur ad rem non facere invocatum princi-
pium: « ubi lex non distinguit, nec nos distinguere debemus. »
Quinimo cum in materia funerum parochi iuris assistentiam

habeant, concludendum esset praefatas taxas inter emolumenta
minime esse accensendas.

His tandem addi posset in cleri romani statuto Cap. V,
ecum de sacris indumentis sermo est, haec legi § 101 « Inter
indumenta, quae cedunt paroeciae, non adnumeratur super-
perpelliceum etc. » et § 11: indumenta vero haec quae ce-
dunt lucro paroeciae, vendi vel in profanos usus converti
non possint etc. » ac demum Cap. VIlI, § 16; « Quod si
defuncti sint Imperantes, Regii Principes, Cardinales, Epi-
scopi et quatuor priores romanae curiae Praesules, praedicta
taxa (sepulturae) non coemeterio, sed parochiali ecclesiae ce-
dat. » Porro ex iis deduci posset taxas quae percipiuntur pro
sacris indumentis et pro sepulturae iure ad paroeciam defuncti
privative spectare.

Quibus animadversis, suppositum fuit diluendum

Dubium

An Vicarius perpetuus ecclesae S Marci de Urbe me
dietatem summae perceptae pro calcitra, indumentis sacris
et sepulturae iure Diaconiae S Mariae in Aquiro solvere
teneatur in casu.

REsoLuTio. Sacra Congr. Concilii re disceptata sub die
18 Martii 1893 censuit respondere : Affirmative et amplius.

Ex quisus corrices |. Ecclesiae titulari, in funeribus
Emorum Cardinalium deberi dimidium omnium emolumen-
torum, quae hisce in adiunctis ecclesia paroechialis percipit.

Il1. Quidquid enim assignatur ecclesiis titularibus Emorum
Cardinalium, occasione funerum eorundem, habere videtur ra-
tionem quartae funerariae, seu portionis canonicae, quae
alibi varia est, sed Romae dimidium attingit.

IIl. Sub nomine autem emolumentorum, venire omnia
commoda et oblationes, quae tempore funeris, vel exequiarum
defuncti, ecclesiae paroeciali fiunt. (1)

(1) Confer Vol. XV, 553, Votum, quod anno 1876 concinnavit K. P. D. Santi,
gquum primitus eiusmodi quaestiones agitari coeperunt, causa legis civilis quae
prohibuit privatas sepulturas in ecclesiis

EX S. RITUUM CONGREGATIONE

SQUILLACEN. Decretum confirmationis cultus ab immemorabili tempore praestiti
ven. servo Dei Lanuino sacerdoti professo ordinis Carthusianorum beato nun-
cupato.

Die 14 lanuarii  1893.

Lanuinus e nobilissima Normannorum familia oriundus, fi-
delissimus Sancti Brunonis, Institutoris Ordinis Carthusianorum,
Socius, cum ipso Sancto Patriarcha Roma discedens, ad Calabriae
Eremum incolendam venit. Tantae auctoritatis apud Fideles ipse-
fuit, ut omnia fere negotia et ecclesiasticas provinciae Calabriae
causas Summi Pontifices B. Urbanus Secundus et Paschalis huius
itidem nominis Secundus sibi delegarent et committerent. Sedit
enim in Conciliis Romae, Florentiae, Guastallae et Beneventi
habitis, ubi eius doctrina et sapientia mirum in modum prae-
misit. Tandem anno millesimo centesimo vigesimo primo, quum
iam cursum vitae consummasset, tam magna sanctitatis fama
ad caelum evolavit, ut eius sacrum corpus una simul cum exu-
viis Sancti Brunonis depositum et inclusum fuerit, quocum huc
usque religiosissime asservatur. Sic foetum est ut Pater Ordinis
Carthusiani et eius in Christo filius primogenitus, eiusdem Or-
dinis mirificus Propagator et Rector, uti invita, ita et in morte
non sint separati.

Cultus vero ecclesiasticus ergo Beatum Lanuinum inde ab
eius glorioso obitu inter Fideles mirabiliter exortus, quum non-
dum legitime recognitus usque in praesentiarum fuerit; Rmus
Dnus Raphael Morisciano hodiernus Episcopus Squillacen, votis
eorumdem Fidelium sibi commissae Dioeceseos satisfacturus,
illius confirmationem humillime expetivit. Eapropter quum a
me infrascripto Cardinali Sacrae Rituum Congregationi Praefe-
cto, Causae Ponente, in Ordinariis Sacrae ipsius Congregationis
Comitiis, subsignata die ad Vaticanum coadunatis, sequens Du-
bium discutiendum propositum fuerit, nimirum: An sententia
praedicti  RiTii Episcopi Squillacensis  super  eultti ab  immemo-
rabili  tempore praestito Servo De  Lanuino, seu super  casu,
excepto a Decretis f. r. Urbani VIII st confirmanda in casu et
ad effectum de quo agitur? Emi et Rmi Patres Sacris tuendis

Ritibus praepositi, omnibus accurato examine perpensis, et au-
dito voce et scripto R. P. D. Augustino Caprara Sanctae Fidei
Promotore, rescribendum censuerunt : Affirmative; seu senten-
tiam esse confirmandam. Die 14 lanuarii 1893.

Facta postmodum de iis per meipsum infrascriptum Cardi-
nalem Sanctissimo Domino Nostro Leoni Papae XIII relatione,
Sanctitas Sua Rescriptum Sacrae Congregationis ratum habuit
et confirmavit die 4 Februarii anno eodem.

CAl. CARD. ALOISI-MASELLA S. R. C. PRAEF.

Vinc Nussi 5. R. C Secretarius.

Synopsis vitae beati Lanuini.

Beatus Lanuinus Normandus sancti Patris Brunonis primus
et individuus socius, atque Eremi sanctae Mariae de Turri se-
cundus Magister a Normannorum gente ex nobilissima familia,
quae ad Italiam in auxilium Catholicae Ecclesiae descenderat,
traxit originem, qui tota fere vita sua, ab ipsa infantia, in urbe
Roma degerat, litterarum omnium, et morum vacans studiis ac
disciplinis, et tantum in illis progressum habuit, ut excellentio-
ribus in eo genere compararetur; sedisque apostolicae Praelatis,
et Urbis magnatibus gratus et dilectus apprime extitit, unde in
sancti Brunonis Patris nostri primo ingressu ad Curiam Ponti-
ficiam ipsi adhaesit, ab eoque in omnibus stetit, cumque tractu
temporis eius singularis doctrina, sapientia et morum honestas
experirentur, conglutinata est anima eius amori illius, et summa
familiaritate coniunctus in necessitudine eum recepit, ac de ne-
gotiis Pontificis, et in laboribus pro Catholica Ecclesia susceptis,
compotem et socium faciebat; quapropter apud Urbanum Se-
cundum et Paschalem huius itidem nominis secundum, magna
in existimatione habitus, gravibus oneratus est curis. Sedit in
Conciliis, eorum temporibus habitis Romae, Florentiae, Guastal-
lae et Beneventi: postmodum vero Sancti Patris fidissimus so-
cius, descendit in Calabriam, et Calabritanam illo stabiliente
familiam, egregiam navavit operam: nam rei familiaris admini-
strandae scientiam mirabili modo possidebat, unde singularis
oeconomicis ad regendam Cartusiam semper extitit, et quia
insuper perspicax erat, recta ratione agibilium circa bona, ma-

Acta, Tom. XXVI. fase. CCCI. (0]

laque humana, quasi ad summum pollebat, ideoque Salernurn
ab Urbano secundo accitus fuit, et cum eo de negotiis Ecclesiae
Salernitanae haberet sermonem, dato speciali Diplomate.

Quo proficiscens, colloquium cum praefato Pontifice pro re-
cuperatione bonorum Ecclesiae Salernitanae a Normandis olim
occupatorum habuit, ut constat ex quadam Epistola in Archivio
Archiepiscopali Salernitano existenti. Orbatas igitur Eremitis no-
stris Pastore, et ad coelestia Regna advolante Sancto Patriarcha
nostro, ipse Beatus Lanuinus in iure canonico peritus, in humi-
litate fundatus, et in regulari observantia bene instructus, post-
guam Sanctum Patrem summa pietate parentarunt, convocato
toto Eremitarum conventu, post verba consolatoria de tanti
Patris transitu, necessitatem novum Pastorem eligendi insinua-
vit: quapropter contentio non parva orta est inter eos, non qui-
dem ambitionis causa, sed ex quadam Patriarchae reverentia;
nam in felici suo obitu, praefatum Lanuinum successorem re-
liquerat, non quidem in magistrali munere, sed in Eremitarum,
et Vaxallorum regimine quousque novus eligeretur Praelatus
a toto Conventu; sic enim faciebant Constitutiones a S. P. et a
Beato Lanuino conscriptae. Ex hac itaque sancti Patris in Per-
sonam Beati Lanuini designatione, volebant aliqui, contenden-
bantque, quod pius Pater ipsum eorum Praelatum, et Succes-
sorem constituerat, ideoque pro hac vice illius adimplendam
esse voluntatem; eo magis quia fama tantum percelebres Patris
Lanuini ubique notissimi, et apud Summos Pontifices venerati
ita ad Dei honorem et Eremi conversationem requirebat; e con-
trario, alii dicebant, aut electionem esse faciendam, aut Sedem
Apostolicam consulendam; unde ex communi omnium consensu
ad praefatam Sedem Apostolicam pro opportuno remedio recur-
sum habuerunt, quam ea tempestate Paschalis Secundus rege-
bat, qui pro tanta re gerenda totum commisit negotium Richardo
Albanensi Episcopo, et S. R. E. Cardinali, qui eiusdem Pontificis
iussu, ad hanc accessit Eremum, et comitiis interveniendo,
omnium suffragiis, canonice electus fuit in Eremi Magistrum
praefatus Pater Lanuinus, cui, ab ipso iam confirmato, omnes
obedientiam promiserunt. Confirmatis itaque et solidatis omni-
bus, atque eremitarum concordia pacata, illico Albanensis Epi-
scopus res quemadmodum cecidit, et tota res, quo loco erat,
ad Pontificem scripsit, qui magnopere exultans, Epistolas ad
Patres nostros dictavit.

Pontificis igitur auctoritate, omniumque Eremitarum consensu
in Eremi Magisterio firmatus Beatus Lanuinus, gregem sibi cre-
ditum coepit mirabiliter in omnibus regere, et ad aeterna pascua
dirigere, ac se in Sanctissimi Patris Brunonis purissimam vitam
transformavit, unde apud omnes exhibuit sese in stuporem, et
miranda rerum, quapropter vere de eo dicere poterant, quod
in Ecclesiastico legitur: Mortuus est Pater eius, et quasi non
esset mortuus; similem enim reliquit post se sibi.

Erat enim in observantia solitudinis studiosus, in orationis
contemplationisque fervore relucebat tamquam alter Moyses, in
abstinentiarum asperitudine, suum namque reflexit rigorem:
non enim tam sollicite ab Eremi negotiis se expediebat, quam
ad eremitice gustandam suavitatem festinabat. Fatebatur enim
plorans rerum temporalium exercitationes datas fuisse ad poe-
nitentiam, solitudinem vero ad gustandum, quam suavis est
Dominus, et ad futuram beatitudinem fruendam, negotiandum-
que cum Summo Numine facie ad faciem. Nec satis narrare
possumus illius sanctissimam vitam bonis operibus afiiuentem,
nempe sanae doctrinae industria boni regiminis, singulari regu-
laris disciplinae vigilantia, fervore arrepti propositi, benevolentia
Fratrum, divini honoris zelo, iustitiae rectitudine, Dei, proximi-
que charitate, in pauperes miseratione, et suimet rigorosa di-
sciplina, de quibus Summus Pontifex Paschalis Secundus bene
edoctus, in sua prudentia confidens plurima, et in modum ar-
dua ei ecclesiastica negotia commisit, et signanter auctoritate
Apostolica Catacensis Provinciae Censor effectus pravos mores
avulsif; cura etiam illius ac vigilantia, Sedis Apostolicae aucto-
ritate compositionem Militensis Ecclesiae, electionemque de digno
Praelato demandatam fuisse. Ac simili modo de eligendo Abbate
S. luliani, et de provisione boni Pastoris in Monasterio S. Eu-
phemiae, ad cuius pastoralem diligentiam plures epistolae Pa-
schalis Papae Secundi directae fuerunt, et de huiusmodi Apo-
stolicis officiis tales V. 3.

Quibus Apostolicis commissionibus Beatus Lanuinus diligen-
ter, et summa cum vigilantia ac studio peractis, notitiam illico
Summo dedit Pontifici, ut ex alia eiusdem comprehenditur —
Ex quo epistolarum tenore liquido constat, quam prudenter uti-
literque Pontificiis delegationibus obedierit P. N. Lanuinus, ideo-
gque lucerna lucens et ardens manifestabatur ubique, quia non
tantum in Calabriae provinciis, et Neapolitano Regno Paschalis

Papa, suum in summis peragendis negotiis fecerat ministrum,,
sed etiam in Siciliae Regno; nam propter imminentes Messa-
nensis Ecclesiae causas, illuc pro recognitione Archiepiscopi
querelati ad Sedem Apostolicam destinavit; unde ita de cano-
nica electione facienda Abbatis in Coenobio sancti luliani et de
praefata Ecclesiae Messanensis causa in quadam Epistola Pon-
tificia loquitur.

Paschalis Episcopus servus etc.... dilecto filio Lanuino salu-
tem etc.

Quae pro monasterio sancti luliani nuper scripsimus, eadem
Fraternitati tuae scripsimus. Ut experientia tua etc.... His itaque
Apostolicis litteris omni cum diligentia et singulari prudentia
exactis, iterum Paschalis Papa auctoritate Apostolica creat La-
nuinum Visitatorem et Reformatorem Monasteriorum illius Pro-
vinciae, atque iniungit, ut quae inter Episcopum Militensis Ec-
clesiae, et Monachos sancti Angeli efferbuerunt'quaestiones,
compescat.

Quibus laudibus et praeconiis, quove zelo et charitatis fer-
vore Summus Pontifex Patrem Nostrum Lanuinum commendat,
ex praefatis patet epistolis, ideoque idem Pontifex facultatem ei
impertitur, ut post debitas monitiones, omnes aut monachis, aut
Monasterii bonis molestiam inferentes anathemate percutiat. ...
Crescente autem tempore Beati Lanuini regiminis Anachoreta-
rum numero3 et multis austeritatem Eremi Sanctae Mariae de
Turri ob senectutem et varias infirmitates ferre non valentibus,
ne illius rigor tepesceret, et fervor, Paschalis Papa, eodem La-
nuino intercedente, concessit, ut iuxta Regulam Sancti Benedicti
Monasterio Sancti lacobi de Montauro, vitam agere possint, nec
non ut Tirones, qui a saeculo ad Eremiticam vitam Cartusia-
norum convertebantur, in praefato Monasterio probarentur sub
directione duorum Monachorum Praepositi V. 3, et decani nun-
cupatorum: praecepit tamen idem Pontifex sub divinae indigna-
tionis ultione, ut praedictum Monasterium separari nequeat ab
unitate Eremi et a regimine eiusdem Magistri. Quod autem ad
cellam Mentabri seu Ecclesiam, quae apud Squillacium sita erat,
pertinet, de qua praefatae Epistolae enucleate loquuntur, scien-
dum est, quod ipsa eadem erat, ac Monasterium Sancti lacobi,
quod in privilegio Comitis Rogerii pro liberatione a Sergii pro-
ditione in obsidione civitatis Capuae concessum legitur, ubi ita
praefatus Comes loquitur: Donavi autem eidem Patri Brunoni,,

eiusque successoribus ad habendum in perpetuum absque tem-
porali servitio Monasterium Sancti lacobi de Montauro cum ca-
stro, quod est subtus dictum Monasterium antiquitus constru-
ctum. Situm erat igitur praefatum Monasterium supra castrum
quod hodie Grangia sanctae Annae appellatur, quod dictus Co-
mes e manibus Graecorum Schismaticorum emerat, et Eremo
sanctae Mariae de Turri incorporavit, in quo cuidam Procu-
ratori, sive praeposito, horrenda de poenis Purgatorii visio
ostensa fuit.

Beatus igitur Lanuinus, primus et dignissimus sancti Patris
successor, idea viva veri Cartusianismi iure optimo hoc enco-
mium tulit, quod egregius meta tor et aediftcator fuerit Mona-
steriorum; sic enim eum Rogerius Comes in diplomate vocat,
et in actu publico semper constitutus auctoritatem maximam
sibi collegit apud Pontifices et Principes, quod quidem ex prae-
fatis dignoscitur Epistolis, et ex laboribus pro Christo Domino,
Ecclesia Sancta, et Sacri Ordinis utilitate saepe susceptis, in qui-
bus sicut patientia relucebat, ita prudentia singulari modo ma-
nifestabatur.

Erat itaque Beatus Lanuinus ita virtutibus excellenter orna-
tus, doctrina, prudentia, rarisque qualitatibus a Deo, natura et
gratia, summopere dotatus quod, ut Domus monumenta testan-
tur, non inveniebatur similis in tota Provincia.

Merito igitur Beatus hoc nomine dicendus Lanuinus quod
ipsius sancti Patris fuerit pes, manus, oculus, provisor eius per-
petuus et indefessus, nec non procurator pauperum Christi,
quibus servire regnare est, sub cuius regimine germinavit san-
ctae Mariae de Turri Eremus ultra quadraginta Anachoretas,
et Monachos, tum in hac inferiori Domo, quam in altera sancti
lacobi de Mentabro. Ultra quinquaginta absque conversis, et ita
denique praefatus Pater divinum ampliavit cultum, quod pia
devotione, et Sancta Religione accensi multi magnates istius Pro-
vinciae varia dedere bona ipsis Eremitis, inter quos singulares
fuerunt, primo Goffredus de Loretéllo Comes Catanzarii, qui anno
millesimo centesimo decimo sexto, dum adhuc adolescentulus
eesset una cum Berta Matre sua dedit pro amore Dei, et remedio
animae Patris sui, et omnium Parentum suorum Ecclesiae San-
ctae Mariae de Turri, et Magistro Lanuino nonnullas terras cul-
tas et incultas cum vineis et sylvis in tenimento' Badulati, ac
etiam omnia quae parentes eius in eodem tenimento eidem ma-

gistro donaverant, nempe Ecclesias Omnium Sanctorum, et San-
cti Nicolai cum Casali Sancti Martini confirmavit. Secundo Mu-
riel filia nostri Comitis Rogerii, uxor Guisperni de Luciaci,
qui anno millesimo centesimo decimo nono, pro remedio ani-
mae suae, et omnium parentum suorum, donavit Ecclesiae san-
ctae Mariae de Turri et Magistro Lanuino decem Villanos red-
ditarios una cum servo, ac etiam Ecclesias sancti Michaelis, et
sancti Georgii cum terris, et tenimentis suis. Ultimum Rogerius
Arenarum Comes, sanctitate Eremitarum Ecclesiae sanctae Ma-
riae, quae dicebatur Eremus Magistri Brunonis et Lanuini, qui
tunc gubernabat, divinitus allectus anno Domini millesimo cen-
tesimo vigesimo primo, obedientiam, seu Grangiam quae dice-
batur de Capis, confirmavit et per multum dilatavit spatiosam
concedendo divisam iuxta eamdem Grangiam sine onere aliquo.
Clausit tandem sancte et cum omnium moerore ultimum vitae
suae diem Beatus Lanuinus undecima Aprilis anni reparatae
salutis millesimi centesimi vigesimi primi, sepelierunt autem eum
Fratres eius et filii in sepulcro sancti Patris nostri Brunonis, et
quia ut Sanctus ab omnibus venerabatur, et cum opinione san-
ctitatis decesserat, in eorum Martyrologium immediate post S. P.
denuntiationem ita diem obitus sui annota verunt : undecima
Aprilis obiit Beatus Lanuinus. Bruno enim, et Lanuinus, ama-
biles, et decori valde in vita sua, in morte quoque non sunt
divisi, Aquilis velociores, leonibus fortiores. Ex illo igitur aevo
usque adhuc semper honorifice simul conditi fuerunt tamquam
duo olivae, et duo candelabra, in conspectu Domini 'terrae stan-
tes: hi sunt duo filii splendoris, qui assistunt Dominatori uni-
versae terrae, quorum precibus et orationibus apud Deum ad-
iuvari speramus. Pauca autem de tam praeclaro viro nostris
hactenus innotuere; monumenta enim magnalium operum eius
et universa quae fecit, cum suo ultimo fine perierant cum aliis
combustis manuscriptis. In effigiem Beati Lanuini Normanni
Magistri Turrensis Eremi. Sat tenebris umbrisque datum est;
nunc incipe luci Te dare, magne Pater, vox et Tuba dulcis
Eremi etc.

INFORMATIO super dubio: An sententia lata ab Mimo et Rmo
Dno Episcopo Sguillacenss confirmanda st in casu, e ad
effectum, de quo agitur.

Eme ac Rme Domine

Ven. Lanuini Sodalis, atque in omnigena virtute s. Patriar-
chae Brunonis digni aemulatores, hodie in Vestris Comitiis causa
proponitur, quamque pulcherrimam, elegantissimamque appel-
labo, quoniam sub oculis Tuis mirum, perarduumque s. Bru-
nonis vitae genus reproponit, quod Eremicolis ad meliora inci-
tamentum, cunctisque Christifidelibus in admirationem exhi-
betur.

Periucundum igitur mihi contingit Causam hanc novissimi,
altissimique generis sub amplissimis auspiciis Tuis coram hunc
S. Ordinem proponere, quia in eximia Tua pietate, atque in
excelsa scientia Tua confisus, novos, fulgidissimosque decoris,
honestatis, exquisitamque christianae pietatis fructus dabit tem-
pore suo.

Eia age, Eme ac Rme Princeps, Causam hanc sub Tui pa-
trocinio excipe corde magno, et animo volenti, eiusdemque tra-
ctationem benigno favore prosequere. Namque in hac brevi
disceptatione, mei muneris erit, sanctum vitae genus Ven. Lau-
nini exscribere, famam omnigenae sanctitatis, qua praeditus ex
hac vita migravit, enarrare, ac tandem perpetuum cultum ei-
dem Venerabili praestitutum asserere, ac demonstrare. Quod,
Deo auxiliante, conficiam, ab amplissimis documentis in Pro-
cessu, ac in Summario relatis attingendo.

Cum sui familia ex Normandia in catholicae Ecclesiae auxi-
lium a diris factionibus tunc temporis divexatae, Ven. Lanuinus
hanc nostram Hesperiam, ab Italo Rege hodie Italiam appel-
latam saeculo XI ineunte oppetiit. Ab Auctore naturae, ferax
ingenium, piam, morigeram, suavemque indolem nactus, sta-
tim ac eius domicilium in hac alma Urbefixit, adhuc puerulus
ad mentem excolendam, ad cor in pietate efformandum, ac in
omnigena virtute exornandum totus se dedit.

Utriusque laboris, ac praedarissimae exercitationis uberri-
mus fructus: nam, absoluto eius studiorum curriculo, laude
omnium litterarum, et merito insignis pietatis apud cunctos €f-
floruit. De quibus magna auctoritate testatur clar. Tromby, ut-

pote qui historiae sui Ordinis scriptor accuratas, ac expertissi
mus perpetuo habitus fuit. Ipse enim de Ven. Lanuino scribit:
«Ex Normannorum gente, quae ad Italiam ad auxilium catho-
licae Ecclesiae descenderat, traxit originem, qui tota fere vita
sua, ab ipsa infantia in Urbe Roma degerat, litterarum omnium,
et morum vacans studiis, ac disciplinis, et tantum in illis pro-
gressum habuit, ut excellentioribus in eo genere compararetur».

Quare Ven. Lanuinus a prima sui pueritia usque ad totam
suae vitae adolescentiam praeclaro scientiae ornamento, morum-
que innocentia eluxit. Purissima lux haec diu latere haud po-
tuit, sed luxit coram hominibus virtute ac dignitate conspicuis,
ita ut Lanuinus noster prima a sua iuventa acceptissimus fuit
Praelatis Curiae Romanae, ac deinde ipsi S. Brunoni, qui tunc
temporis Romae vitam ducebat, operam suam impendendo in
obeundis legationibus, ac negociis Romanorum Pontificum, at-
que Apostolicae Sedis. Ob praeclaras virtutes quibus Ven. La-
nuinus enitebat, Patriarcha Bruno eum valde dilexit, sibiquein
socium et comitem adscivit in fundandis Carthusianorum Mo-
nasteriis, quibus ardua ratio vitae Eremiticae a vocatis ad
hunc perfectissimum statum ducenda erat. Perarduam esse
vitae rationem, apprimeque perfectioribus Evangelii consiliis
consonam, ex eo inspicimus fere intuitive, quod huic asperae
vitae addicti, vitam ducunt in mundo absque mundo, nempe
absque illis auxiliis, solaminibus, recreationibusque licitis, atque
honestis, quae etiam pie viventibus mundus praebet.

Re sane vera eremiticam vitam ad normam Carthusianorum
Constitutionum exercentes, propriam familiam deserunt, non
cum alia familia religiosa eam commutant, quemadmodum in
aliis virorum Monasteriis quae vitam minus strictam, asperam-
gue ducunt, contingit; sed ut sibimetipsis vivant, perpetuo et
sub silentio tempus insumientes in rerum coelestium contem-
platione, rerumque temporalium contemptu, in orationibus, ac
divina psalmodia recitanda, in corporis animique afflictationibus.
Istorum est notissimo SS. Scripturae dicto « Vae soli » contra-
ponere aliud eiusdem divinae Scripturae « O beata solitudo ».
Vere enim beata haec solitudo ad normam ss. legum [S. Bru-
nonis transacta! In ea non amplius inspicimus homines mor-
tales, fragues, lutea vasa portantes, qui faciunt fructus in angu-
stia, sed heroas illos, qui mortalitatem deserunt, eo quod the-
sauros pro immortali regno coelesti thesaurizant, qui infirmae

humanae naturae fragilitatem exsuperant, cunctis eius inclina-
tionibus contradicendo. Humanae naturae superbiam in humi-
litatem vertunt, concupiscentiam carnalem in angelicam purita-
tem, auri famem, divitiarumque appetitum in squalidam pau-
pertatem, honores in contumelias, huius mundi festum in insa-
nas vanitates; qui lutea vasa deponunt, quatenus homini veteri
in peccatis enutrito superinduunt novum praetiosissima gratiae
ac dilectionis veste indutum. Neque fructus ferunt in angustia?
quia a laqueis peccati, diabolique soluti non habent ampliusid
quo in operibus sanctis multiplicandis retardantur. Sunt absque
volatu in corpore, tamquam Aquilae tamen volant in spiritu:
sunt neci obnoxii quoad corpus, vitam Dei immortalem in spi-
ritu participant. Sunt nempe de iis, de quibus loquitur D. Pau-
lus in Epistola ad Corinthios 2, c. 6: « sicut qui ignoti, et co-
gniti, quasi morientes, et ecce vivimus, ut castigati, et non
mortificati, quasi tristes, semper autem gaudentes; sicut egen-
tes, multos autem locupletantes; tamquam nihil habentes, et
omnia possidentes ».

Qui taliter vivunt, nempe qui supra descriptum sanctum
vitae genus in terris ducunt, profecto esse heroica virtute prae-
ditos, nemo est, qui ambigat. Mentem nostram igitur ad Ven.
Lanuini vitam claustralem convertamus'ut eius miram sancti-
tatem, qua toto suae vitae tempore eluxit, intueamur.

De mandato S. Brunonis mittitur in Calabriam ut Eremico-
larum Monasteria aedificet, atque ut iisdem praesit. De eius
mira activitate in monasteriis aedificandis, eiusque dexteritate
in gubernando, inferius dicturus ero, heic sermonem meum
perstringam ad vitam claustralem Ven. Lanuini, cuius fuit te-
iierrimus et amantissimus cultor.

Licet in Monasteriorum aedificationem maxima activitate et
efficacia operam suam insumeret, et in gubernando eximia de-
xteritate, prudentiaque summa eniteret, nihilosecius in hisce ne-
gotiis peragendis, videbatur pati, moestumque esse; felix puta-
batur quando ab iisdem negotiis non impeditus, eius dulcissi-
mam solitudinem repetere valebat, quae ab eo Paradisus vo-
cabatur, qua dulcissimo modo fruebatur, quia totum tempus
insumebat in contemplatione rerum coelestium, in ferventi as-
siduaque oratione, atque in 'actibus maximae dilectionis erga
Deum, nec non in excolenda omni virtute privata atque etiam
eremitica. De ipso enim praefatusclar. Tromby testatur: « Erat

enim in observantia solitudinis studiosus, in orationis conteni-
plationisque fervore relucebat tamquam alter Moyses, in absti-
nentiarum asperitudine suum namque reflexit rigorem, non
enim tam sollicite a negotiis se expediebat, quam ad erimitice
gustandam suavitatem festinabat: fatebatur enim ploransrerum
temporalium exercitationes datas fuisse ad poenitentiam, soli-
tudinem vero ad gustandum, quam suavis est Dominus, et ad
futuram beatitudinem fruendam, negotiandumque cum summo
Numine facie ad faciem ».

De eius charitate erga proximum mira et magna leguntur
in eadem Vita Ven. Lanuini a praelaudato clar. Tromby con-
scripta. Laudi omni praeerat eius benevolentia ac suavi tas erga
sodales sui Ordinis, quos in charitate sua non ceu inferiores,,
subditosque, sed tamquam pares, ac Superiores amplectebatur.
Omnibus eorum indigentiis sive corporalibus, sive spiritualibus
semper praesto fuit, ita ut ab omnibus in magna veneratione
habebatur, qui dicere solebant, nullum in Provincia Ven. La-
nuino esse aequandum in excellentia virtutum, quibus praedi-
tus erat. Item miseratione erga pauperes, consodales omnes an-
tecellebat, quia in eis Christi personam reverebatur.

In regimine Monasteriorum fuit summus. Eius dexteritas ac
prudentia ita effulserufit, ut diu latere non potuerunt. Sat erit
considerare fulgoreni earumdem oculos Romanorum Pontifi-
cum Urbani IlI, et Paschalis Il attraxisse, quique in variis le-
gationibus, ac negociis Apostolicae Sedis adhibuerunt. Rei ve-
ritatem probavit eventus: namque negociis a Romanis Pontifi-
cibus praelaudatis Ven. Lanuino demandatis, mirum in modum
se gessit, atque cuncta ad felicem exitum perduxit. De quibus
testantur Epistolae eorumdem Pontificum, in quibus dexteritas
et prudentia summa Ven. Lanuini in negociis peragendis quam
maxime commendantur.

Tanto crevit eius fama in omnigena virtute, ut demortuo
S. Fundatore Ordinis Carthusianorum, consensu omnium Con-
fratrum, ac auctoritate Romani Pontificis Magister Generalis sui
Ordinis renuntiatus sit. In hoc gravissimo munere obeundo ad
normam legum S. Fundatoris, et Apostolicarum Constitutionum
cuncta peregit. Regularis disciplinae studiosissimus, in quolibet
Monasterio instaurandam augendamque diligentissime curavit
Monasteria sui Ordinis mira activitate charitatisque zelo auxit
ita, ut ab omnibus mirus Monasteriorum aedificator vocaretur.

Bonum Christi odorem, quem Ven. Lanuinus undequaque dif-
fundebat oculos multitudinis, mentemque Magnatum ad eum
convertit, quorum prior uti sanctum venerabatur, aliique omni
obsequii genere eum prosequebantur, ita ut ad ostendendam
operibus eorum reverentiam, eidem Lanuino et in solatium eius-
Monasteriorum quamplura temporalia bona dono dedere.

Quae omnia leguntur in praefata notitia compendiosa Ven.
Lanuini, quae ex documentis in Archivio Ordinis asservatis de-
prompta fuit.

Expleto eius vitae mortali curriculo, Ven. Lanuinus Sacra-
mentis Ecclesiae refectus, atque inter lacrymas omnium Con-
fratrum anno Domini 1120 sancto fine quievit.

Fama magnae sanctitatis, qua ex hac vita migravit, ab eius
sepulcro novum, amplissimumque testimonium recipit. Sodales
eius, qui in .e0 S. Fundatoris perfectum irnitatorem inspiciebant
in omnigena virtute, eodem sepulcro S. Brunonis dignum in-
venerunt, atque eius ossa cum ossibus S. Fundatorisin eadem
urna condiderunt, et licet decursu temporis de loco in locum
translata sint, nihilosecius usque in hodiernum diem in eadem
capsa asservantur. Audiamus igitur ad rem praeclarissimum
Tromby, qui ita fatur: « Clausit tandem sancte et cum omnium
moerore ultimum suae vitae diem Beatus Lanuinus undecima
Aprilis anni reparatae salutis millesimi centesimi vigesimi primi;
sepelierunt autem Fratres eius, et Filii in sepulchro sancti Pa-
tris Nostri Brunonis, et quia Sanctus ab omnibus venerabatur
et cum opinione Sanctitatis decesserat, in eorum Martyrologium
post S. P. denuntiationem ita diem obitus sui annotaverunt :
undecima Aprilis obiit Beatus Lanuinus. Bruno enim et Lanui-
nus amabiles et decori valde in vita sua, in morte quoque non
sunt divisi».

Pest haec quisque intuetur, Lanuinum nostrum totam eius
mortalem vitam in excolenda omnigena virtute, et quidem in
gradu heroico transegisse, nec non ex hoc mundo fama omni-
genae sanctitatis egressum esse. Restat igitur, ut videamus,
an ei perpetuus cultus fuerit praestitutus, ita ut ad normam
legum, ac praescriptionum S. Rituum Congregationis, Aposto-
lica Sedes eumdem confirmare possit et valeat.

Quicumque cultus est res facti, quare ex testimoniis fide
dignis probandus venit.

Ante omnia praenotandum duco, cultum Ven. Lanuino>

praestitum nullo pacto a Decretis Urbanianis attingi, quum in
ecasu agatur de cultu vetustissimo per fere novem saecula
huic nostro sanctissimo viro praestito. Quare absque alio plu-
rimas ac concludentissimas eiusdem cultus probationes in me-
dium proferam, quae a re tristi pro mortalibus, nempe a se-
pulchro Ven. Lanuini originem ducunt.

Convertamus paullum mentem nostram ad diem 11 Aprilis
anni Incarnationis Dominicae 1120, in qua fertur Lanuinum no-
strum supremum diem obiisse valde illacrymatum a suis, at-
que a finitimis populis, qui turmatim ad venerandum eius ca-
daver in Ecclesia sui Ordinis expositum, accesserunt. Non le-
vitatis, vel curiositatis causa, sed a fama excelsae sanctitatis
tanti Viri Coenobitae compulsi, iustis funebriis a suis Confra-
tribus persolutis magno numero adfuerunt. Una erat vox, unus
erat clamor, qui ab illis pectoribus emittebatur. Mortuus est vir
sanctus, et sui Confratres testes de visu sanctitatis omnigenae,
qua praeditus erat, eodem sepulcro Sancti Brunonis dignum
merito putarunt. In hoc eodem instanti cultus, qui uni S. Fun-
datori praestitus erat, Ven. Lanuinum complexus est.

Quod semel contigit, idem perpetuo permansit; corpora enim
S. Brunonis et Ven. Lanuini in eadem urna usque in hodier-
num diem asservantur. Dé quo amplissime testantur binae eo-
rumdem corporum recognitiones ab auctoritate ecclesiastica
peractae.

Quod vero cultus erga Ven. Lanuinum amicissime copule-
tur cum eius perhonorifico sepulcro, cunctos Testes in processu
adhibitos, omniaque documenta in eodem Processu relata am-
plissime testari, ac in tuto ponere. Re sane vera a depositioni-
bus testium initium sumens, inter quos brevitatis gratia eligam
quartum, quintum et octavum, qui quoad Servi Dei sepulcrum
ac concursum ad venerandas eius cineres, nec non quoad ve-
tustatem eiusdem cultus, ac eius recentiora argumenta, haec
quae sequuntur, sub sanctitate iuramenti deponunt. Testis IV
iuxta interrog. 8 resp. « lo so pure per antica tradizione che
«il corpo del B. Lanuino si &€ conservato assieme al corpo di
S. Bruno, dove attualmente si trova nellamedesima cassa ». lu-
xta interrog. 9 resp. « Questa devozione al Beato Lanuino la
ricordo in tutti, e sempre fin dalla mia fanciullezza, e si dice
che fu sempre conservata da tempi antichissimi ».

Testis V iuxta eandem interrog. resp. « So pure per anticatra-

dizione, che il corpo del Beato Lanuino si conserva unitamente
al corpo di S. Bruno nella medesima cassa.. ; |l titolo di Beato-
e la divozione al Beato Lanuino fu tramandato a noi fin da
tempi remoti, come generalmente tuttavia si conserva. Anzi mi
costa, che parecchi ci raccomandiamo all'intercessione del me-
desimo invocandolo nelle nostre preghiere ».

Demum Testis VIII iuxta eandem interrog. resp. « So pure
che il corpo del Beato Lanuino, come ho appreso dai miei an-
tenati si trova nella stessa cassa, che contiene il corpo di
S. Bruno . . . Questa devozione al Servo di Dio Lanuino, e il
titolo di Beato, giunge a noi fin da tempi immemorabili ».

De hoc eodem cultu Ven. Lanuino ab immemorabili tem-
pore praestito testantur fere cuncta amplissima documenta in
Processu et Summario Causae relata. Ab iisdem nonnulla, sed
gravia, ac concludentissima excerpemus ad plenam eiusdem
cultus probationem obtinendam.

Apud eumdem clar. Tromby, storia critico-cronologica del
Santo Patriarca San Bruno e del suo Ordine Certosino, legitur:
« Ritornando adunque donde ci siamo partiti, quel che gli altri
sapevano per fama della virtu dei due nomati Personaggi (nem-
pe S. Brunonis et Beati Lanuini) e miracoli, costavagli qual te-
stimonio di veduta al maestro Lamberto. Onde sperimentando
tutto giorno farsi sempre viemaggiore il concorso dei fedeli che
con pieta e devozione indicibile si portavano a turme per rac-
comandarsi nei proprii bisogni alla intercessione dei Servi di
Dio, egli quale Ordinario del luogo, stimo di non dovere tra-
sferire di vantaggio la traslazione e 1' elevazione, dove antica-
mente consisteva il culto religioso dei loro Corpi: cosa in quei
tempi niente nuova, anzi infatti discoverte alla luce, ed acco-
modate quelle sante Reliquie, con congruente spazio separate-
le une dalle altre in una medesima cassa, e ripostavi dentro
per distintivo una cartola le andarono ad allogare all'Altare
nella Chiesetta di Santa. Maria del Bosco, che sta a vista della
Grotta, dove il Patriarca glorioso menava, quando erafra mor-
tali, vita penitente, e dimorando in terra, conversava nei cieli »..

Idipsum desumitur, ac confirmatur ex Breve Chronicon Ano-
nimi Monachi Carthusiensis: « Tandem cum iam cursum con-
summasset, multa fatigasset pro suo Eremo et fratribus stabi-
liendis tam in temporalibus, quam spiritualibus, plenus dierum
et meritis, cum maxima sanctitatis opinione ad coelum advo-

lavit. . . Sanctae eius Reliquiae depositae fuerunt una simul cum
sanctissimis Reliquiis Sancti Patris Nostri Brunonis, ubi nunc
usque asservantur, ut sicut nec in vita, ita nec in morte sepa-
rati essent duo hi Alii splendoris ».

De hoc eodem cultu erga S. Brunonem et Ven. Lanuinum
apertissime loquitur documentum quintum, in Summario Causae
relatum, ubi haec habentur: «ltem in eodem Trifone a latere
dextera est aliud Altare dicatum et sacratum, sub quo Altare
(sic) est corpus seu cadaver Sancti Brunonis et Beati Lanuini
eiusdem ordinis Cartusiensis. Quorum sanctorum corpora sunt
reposita in quadam cascia sub dicto Altare fabricata, et crate
ferrea circumdata. Quorum sanctorum corpora sub magna ve
neratione in dicto loco custodiuntur, excepto capite dicti S. Bru-
nonis, quod custoditur in magna veneratione contra dictam ca-
sciam ».

Hunc eumdem cultum Ven. Lanuino praestitum asserit Ur-
banus Fiorenza praestantissimus scriptor Ordinis Chartusiano-
rum, qui ex documentis sui ordinis tradit, Lanuinum nostrum
titulo Beati perpetuo condecoratum, eodemque titulo in manu-
scripto et Chaléndario eiusdem Ordinis appellari, nec non in
catalogo Reliquiarum Sanctorum, quae olim adservabatur apud
Ecclesiam, eiusdem Monasterii legitur: « CorpusBeati Lanuini».

Nomen Lanuini nedum in Chalendario, sed et in Martyro-
logio eiusdem Ordinis hisce verbis relatum est: « Decima prima
Aprilis obiit Beatus Lanuinus »: et ibidem haec notatu digna
referuntur: «l Padri che ne sapevano la integrita dei costumi,
il rigore dell'osservanza, la santita della vita lo ebbero sin d'al-
lora senza difficolta alcuna in opinione di Beato e gia si vede
che con tal titolo si trova registrato negli antichissimi Necro-
logii della Certosa di S. Stefano ».

Idipsum eruitur ex Theatro Chronologico S. Ordinis Cartu-
siensis, auctore D. Carolo iosepho Moratio, in quo de B. Lanui-
no haec leguntur: « Amplissimum monasterium, et Ordinem
gravissimis ornavit moribus, praeclarisque virtutibus, quibusin-
ter PP. Ordinis Beati titulo condecoratus est, et eodem, quo
Divus Bruno tumulo conditus, post annos sex, et quadraginta
cum ipso elevatus, in magnificentiori colitur S. Stephani Ec-
clesia ».

Nedum, ceu vidimus, Lanuini nomen in Martyrologio Ordi-
nis Cartusiensis, sed et in Provinciae Calabricae martyrologio

relatum fuit sequentibus verbis: « Decimo septimo chalendas
Septembris. .. In Monasterio Sancti Stephani Cartusiensis B. La-
nuini Socii et discipuli Sancti Brunonis, qui post eius obitum
dictum Monasterium sanctissime gubernavit ».

Coronidis gratia ad idem probandum, nempe ad verum cul-
tum erga Ven. Lanuinum asserendum, confirmandumque in
medium proferam nonnullas testificationes illustrium Testium
Civitatis Serrae, et sunt Michaelis Regio Archipresbyteri Proto-
papa, Michaelis Giancotti sacerdotis, loseph Pisani Syndici, Vin-
centii Scrivo, Francisci Valente, et Francisci Barillari, qui sub
sanctitate iuramenti tradunt, corpora S. Brunonis, et Ven. La-
nuini in eodem sepulcro.perpetuo condita, atque publicae ve-
nerationi exposita, ac reapse a populo Civitatis, et finitimis po-
pulis verum cultum assequuta esse usque in hodiernum diem.

Post recensitas testificationes, allatague documenta quis am-
plius ex vobis, Emi Patres, dubitabit adhuc de cultu publico
et ecclesiastico fere per novem saecula Ven. Lanuino praestito ?
Namqgue a die suae sanctae dormitionis, quae undecima Apri-
lis 1120 contigit usque in praesens, omnis personarum coetus
cultu publico, fervidaque devotione Eum prosequutus est. Me-
mentote, Lanuinum nostrum ob suae sanctitatis haud dubiam
famam eodem sepulcro S. Brunonis donatum esse, ad eum in-
visendum, venerandumque, dum e vita migravit, finitimi populi
turmatim accessere, titulo Beati ab omnibus et perpetuo conde-
coratum, sub eodem titulo eius nomen in Chalendario Ordinis
Cartusiensis, et in Martyrologio eiusdem Ordinis, ei Provinciae
Calabricae refertur verbis 'eius sanctitatem extollentibus. Eius
sodales coaevos, et non coaevos titulo Beati perpetuo nomina-
visse, et cultu publico usque in hodiernum diem prosequutus
esse. Populos Civitatis, ac finitimarum regionum fama eius san-
ctitatis et miraculorum compulsos ad venerandos eius cineres
indesinenter accessisse, atque in publicis privatisque indigentiis
et calamitatibus eius patrocinium maxima cum fiducia implo-
rasse, et adhuc implorare. Reverentiam vero alicui exhibitam
ob sui sanctitatem, opem, quam ab Eo ratione eiusdem sancti-
tatis exposcimus, cultum publicum et ecclesiasticum constituere
in propatulo est. Restat igitur, ut concludamus, Lanuinum no-
strum a die sui obitus usque in hodiernum diem cultu publico
et ecclesiastico a populo civitatis Serrae, nec non a finitimis
populis prosequutum fuisse. Vidimus supra, cultum hunc a De-

cretis Urbanianis infirmari nullo pacto posse, initium enim ha-
buit anno 1120, ac per consequens fere a quatuor saeculis
praestabatur, antequam eadem Decreta in lucem edita sint.

Quae omnia complexus vigiiantissimus Episcopus Squilla-
censis, non dubitavit sententiam dicere aftfirmativam, nempe
constare de cultu publico et ecclesiastico ab immemorabili tem-
pore praestito Ven. Lanuino Ordinis Carthusianorum. En eius
verba: « Visis Decretis Urbani octavi mox recensitis. Visis de-
positionibus testium legitime inductorum et examinatorum, et
signanter ex officio advocatorum. Visis iuribus, scripturis et
documentis omnibus productis, et legitime compulsatis. Visis
omnibus Processus actis, visisque videndis, et consideratis omni-
bus considerandis.

« Christi nomine repetito, dicimus, pronuntiamus, declara-
mus et definitive sententiamus constare de cultu publico et eccle-
siastico ab immemorabili tempore praestito, idest ante annum
millesimum, quingentesimum trigesimum quartum nunguam
interrupto, et ad hunc diem feliciter continuato, Servo Dei La-
nuino, et propterea Causam hanc versari inter casus exceptos
a memoratis Urbani Papae octavi Decretis. Et ita dicimuspro-
nuntiamus, et definitive sententiamus ».

Cuncta igitur in idem coeunt, scilicet omnia, quae suprare-
tulimus, immemorabilem cultum Ven. Lanuino praestitum as-
serunt, probant, confirmant, extolluntque.

Dignamini etiam vos, Emi Patres, sapientia summa, qua
praediti estis, fulgidissima argumenta, quae attulimus, diligenter
expendere, ac serio examinare. Vos, qui inter florem et florem
inter lepram et lepram facile discernitis, allatas probationes ne-
dum sufficientes, sed superabundantes cum gaudio vestro di-
cetis.

Confido igitur, Vos, Emi Patres, propositum dubium affir-
mative dimissuros, ac sententiam Rmi Ordinarii Squillacensis
esse confirmandam absque animi anxietate, iudicium feretis.

De hoc magnopere exultabunt Dioecesis Squillacensis, et fi-
nitimi populi. Exultabit et universus Carthusianorum Ordo, qui
per asperrimas vias, motuque Angelorum coelum petit.

Laetabitur et Mater Ecclesia tantorum filiorum felicissima
Genitrix, quaeque ceu militans super hanc miseram terram, et
quamplurimis hodie obruta procellis, ab hisce filiis ad Coelo-
rum mansiones provectis opem poscit, ut nymbis procellisque



EX S. C. RITUUM 49

e medio ablatis, ac duce placidissimo vento; vaga S. Petri Cym-
ba occupet portum in pulcritudine et opulentia pacis.

Demum respicere dignamini ad fervidissima vota praestan-
tissimi Viri Religiosi P. D. Aloysii losephi de Vaulchier, Postu-
latoris et Procuratoris Generalis Ordinis supradicti, qui sapienti
consilio, plurimisque adhibitis curis, hanc sui Ordinis gloriam
e sepulcro evocavit. Ad huiusmodi Vota lubentissime accedo et
ego, eorum rationabilitatem, gravitatemque confirmando.

VALVEN. et SULMONEN. Decretum confirmationis cultus ab immemorabili tempore
praestiti ven. Servo Dei Falco Eremitae patrono Oppidi Patenae sancto nuncupato.

Inter ceteros viros, qui non modo verbi Dei praedicatione,
sed etiam praeclarissimis virtutum exemplis Dioeceses Valven-
sem et Sulmonensem illustrarunt, Falcus Eremita iure connu-
meranda est. Isuna cum aliis sex Anachoretis, duce Hilarione
Abbate, vitam mundi eiusque illecebras contemnens, e Calabriae
finibus, Saracenorum armis ac vexationibus exagitatus, in re-
gionem Pelignam commigravit, ubi ut animas Deo lucrifaceret,
tamquam eximius Christi adiutor strenue adlaboravit. Postquam
vero cum sociis quamplurimos e perditionis via ad salutis tra-
mitem revocaverit, meritis plenus constitit in silvestri oppidulo
sito supra montem prope Palenam, ubi vitam solitariam ducens,
caelestem beatitatem adhuc in terris libare visus est. Quare di-
lectus Deo et hominibus inibi placidissime ad superos evolavit,
sepultusque fuit in Ecclesia sub titulo Sancti Aegidii Abbatis.
Eius sepulcrum adeo fuit gloriosum, ut extemplo Ecclesia illa
non solum voce Christifidelium et Episcoporum consensu, ve-
rum etiam ex Bulla Summi Pontificis Innocentii VII., qui antea
fuerat Canonicus Cathedralis Basilicae Sulmonensis et Praepo-
situs Valvensis, a Sanctis Aegidio et Falco fuerit nuncupata.
Sacras istius exuvias subinde Palenam delatas, et in Ecclesia
Matrice religiosissime reconditas, multis prodigiis enituisse tra-
ditum est. Quum tamen cultus ecclesiasticus eidem Falco anti-
quitus et indesinenter praestitus, nondum ab Apostolica Sede
authentico Decreto recognitus fuerit; Rmus Dnus Tobias Patroni
hodiernus Episcopus Vaivén, et Sulmonen., autumans ope mo-
numentorum, sedula ac solerti cura sui Vicarii Generalis con-

Acta, Tom. XXVI. fase. CCCL 4

quisitorum, demonstrare se posse a tempore immemoriali ac

longe ante Decreta fel. rec. Urbani Papae VIII. praefato Dei
Famulo tributum fuisse publicum cultum ecclesiasticum, obtinuit
a Sanctissimo Domino Nostro Leone Papa XIIl. per Decretum

Sacrae Rituum Congregationis sub die 17 Februarii vertentis
anni, ut in hac Causa ab ordinaria et iuridica inquisitione dis-
pensaretur, cuius vice plane supplebat series praefatorum do-
cumentorum in authentica forma in Actis Sacrae ipsius Congre-
gationis rite exhibitorum.

Hinc instante ipsomet Rmo Antistite, quum in Ordinario Sa-
crorum Rituum Congregationis Coetu, subsighata die ad Vati-
canum coadunato, per me infrascriptum Cardinalem Sacrae ei-
dem Congregationi Praefectum, loco et vice Emi et Rmi DA#i
Cardinalis Raphaelis Monaco La Valletta, Causae Ponentis seu
Relatoris, sequens Dubium discutiendum fuerit propositum: An
constet de casu excepto a Decretis fel. rec. Urbani Papae VIII.,
in casu et ad effectum de quo agitur'? Emi et Rmi Patres Sa-
cris tuendis Ritibus praepositi, omnibus maturo examine per-
pensis, et audito voce et scripto R. P. D. Augustino Caprara,
Sanctae Fidei Promotore, rescribendum censuerunt: Affirmative,
seu constare de caste excepto a, Decretis fel. rec. Urbani Pa-

pae VIII. Die XXVII. lunii MDCCCXCIII.
De quibus facta postmodum per meipsum subscriptum Car-
dinalem Sanctissimo Domino Nostro Leoni Papae XIIIl. rela-

tione, Sanctitas Sua rescriptum Sacrae Congregationis ratum
habens, cultum publicum ecclesiasticum Beato Falco Eremitae
ab immemorabili tempore praestitum, confirmavit. Die 2 lulii,
anno eodem.

C. CARD. ALOISI-MASELLA, S. R. C. Praefectus.

L. * S
VINCENTIUS NUSSI, S. R. C. Secretarius.

DECRETUM GENERALE. De praeeminentia inter festa primaria et secundaria
eiusdem ritus.

Die 27 lunii 1893

lamdudum apud viros sacrae liturgiae peritos quaestio age-
batur, gravissimi sane momenti, quoad praeeminentiam inter fe-
sta primaria et secundaria eiusdem ritus. Verum, hac contro-
versia nondum composita, identidem Sacra Rituum Congregatio
peculiaribus in casibus responsa dedit, ac plura particularia
edidit Decreta, quin umquam rem per generale Decretum defi-
niret. Quum vero hisce postremis temporibusin eiusmodi quae-
stione maxima esset discrepantia ex multiplici atque opposita
penes scriptores sacrae liturgiae Rubricarum interpretatione;
necessarium duxit Apostolica Sedes unicam tandem normam
statuere, quae ubique et ab omnibus, praesertim in ordine Di-
vini Officii uniformiter redigendo, servaretur. Quocirca Sanctis-
simus Dominus Noster Leo Papa XlIIl. commisit R. P. D. Au-
gustino Caprara, S. Fidei Promotori, ut votum ex officio exa-
raret, in Ordinariis Sacrorum Rituum Congregationis Comitiis
discutiendum; posteaquam diversae ea de re a viris in Rubri-
carum scientia peritis habitae fuerunt sententiae, elucubrationi-
bus multa eruditione exornatis.

Quibus omnibus praelo cusis, communicatisque una cum
voto praefati S. Fidei Promotoris, in Ordinario Sacrorum Rituum
Congregationis Coetu, subsignata die ad Vaticanum coadunato,
a me infrascripto Cardinali eidem Sacrae Congregationi Praefe-
cto et Relatore, sequens Dubium propositum fuit, videlicet: An
festa secundaria Domini, B. Mariae Virg.,, Angelorum, Ss. Apo-
stolorum, aliorumque Sanctorum  praeferenda sint festis Pri-
mariis eiusdem ritus e classis, sed minoris personalis dignita-
tiss, tam in occursu, quam in concursu, €t in eorumdem re-
positione !

Itague Emi ac Rmi Patres sacris tuendis Ritibus praepositi,
mature perpensis rationibus tum a memoratis viris, tum a R.
P. D. Promotore S. Fidei adductis, ita rescribendum censuerunt:

In voto B. P. D. Promotoris Fidei, nimrum : Festa Primaria
utpote  solemniora, aliis  secundariis in casu praeferenda esse
iam in occursu quam in  concursuy, ad formam Rubricae  X.

de Trandlatione festorum n. 6. Quod s eadem festa transferri
econtingat, in illorum repositione  servetur ordo  praescriptus in

memorata Rubrica n. 7; et fiat catalogus festorum, quae uti’
Primaria, vel secundaria, retinenda sunt. Die 27 lunii 1893.
Demum his omnibus Sanctissimo eidem Domino Nostro re-
latis per me ipsum infrascriptum Cardinalem Praefectum, San-
ctitas Sua sententiam eiusdem Sacrae Congregationis ratam ha-
buit, et confirmavit, iussitqueita, et non aliter Rubricarum prae-
scripta hac in re esse interpretanda: Rescripta, seu Decreta,
tum generalia tum particularia, in contrarium facientia, suprema
auctoritate sua penitus abrogando. Die 2 lulii, anno eodem.

CAIETANUS CARD. ALOISI-MASELLA
S. R C. Praefectus.

Loco h& Sigilli.
VINCENTIUS Nussi, S. R C. Secretarius.

=s-3-0-*-s=

DECRETUM. De novo officio et Missa s. Familiae.

Sanctissimus Dominus Noster Leo Papa XIII. Consociatio-
nem a Sancta Familia, quae laetos atque uberes fructus iam in
Ecclesia ferebat, per Litteras diei XIV lunii superioris anni eo
salutari consilio approbavit, ut familiae christianae arctiori pie-
tatis nexu Sanctae eidem Familiae devincirentur, et lesus, Maria
ac loseph familias sibi deditas tamquam rem propriam tueren-
tur ac foverent. Quo vero inter fideles cultus erga eamdem
Sanctam Familiam in dies augeatur, plurimi amplissimi diver-
sarum nationum Episcopi ipsi Sanctissimo Domino Nostro hu-
millimis precibus supplicarunt, ut, quemadmodum iam in ali-
quibus locis obtinebat, Officium et Missam in honorem Sanctae
Familiae Nazarenae sibi, religiosisque Congregationibus peten-
tibus concedere dignaretur.

Porro, quum in peculiari officio, iamdiu in quibusdam Dioe-
cesibus adhibito, nonnulla immutare opus esset; visum fuit no-
vum Officium et Missae schema conficere, quod reapse de spe-
ciali Apostolica Auctoritate concinnatum, et prouti in superiori
exemplari prostat, per me infrascriptum Cardinalem Sacrae-
Rituum Congregationi Praefectum, una cum R. P. D. Augustino
Caprara Sanctae Fidei Promotore diligenter revisum, a meipso-
Cardinali subsignata die eidem Sanctissimo Domino Nostro exhi-

bitum fait. Sanctitas vero Sua illud in omnibus approbare di-
gnata est, benigneque indulsit, ut Festum ipsius Sanctae Famliae
eum Officio ac Missa propriis a singulis Sacrorum Antistitibus
pro Clero sibi commissae Dioeceseos, atque a religiosis Congre-
gationibus petentibus, sub ritu Duplicis maioris Dominica IIlI.
post Epiphaniam recoli valeat: simulque mandavit, ut in locis
ubi huc usque Festum Sanctae Familiae celebratum est, illud
praefatae Dominicae Ill post Epiphaniam affigatur, novumque
Officium cum Missa antiquo in posterum substituatur: servatis
Rubricis. Contrariis non obstantibus quibuscumque. Die 14 lu-
nii 1893.

C. cARD. ALOISI-MASELLA S. R. C. Praefectus.

VINCENTIUS Nussl Secretarius.

Animadversiones

1. Novum de Sancta I. M. et |I. Familia officium cum Missa
concinnatum et approbatum est.

2. Officium istud non est praeceptivum, sed iis conceditur
Dioecesibus, religiosisque Familiis, pro quibus Episcopi Ordi-
narii, vel Praepositi, illud a S. R. Congregatione postulaverint:
uti Emus Vicarius iam petiit pro Urbe ac suburbicaria Dioecesi
Albanensi, illi commissa.

3. Utpote Dominicae affixum et non universale, Officium
de Sancta Familia iure translationis per se destituitur. Cum ni-
hilominus nonnullae Dioeceses officia Dominicis vel Feriis affixa
transferendi privilegium in genere possideant, hinc et IX lectio
posita est, quae Homiliae Dominicae sufficietur, si transferatur.
Idem translationis privilegium, si petitum obtineri facile poterit.

4. Festum huiusmodi secundarium est, ut tam in Occursu
guam in Concursu, cedere debeat festo alii primario personalis
dignitatis inferioris, si ambo eiusdem ritus, iuxta Generale De-
cretum d. d. 27 lul. 1893.

5. Anno proximo 1893, Dominica Ill post Epiphaniam inci-
dit in Septuagesimam. Uti per evulgandum Decretum palam
fiet, praefata Dominica pro hac tantum vice, quamvis festo S. F.
praevaleat per se, nihilominus ad ritum simplicem redigetur,
ne vel penitus omittatur, vel idem festum, primo celebrandum,
translationem patiatur. Haec sint satis.

VICARIATUS apostolici Carolinae septentrionalis.
Dubium quoad orationem dicendam quum s. loannes Baptista est titularis ecclesiae..

Rmus D. Leo Haid O. S. B. Vicarius Apostolicus Carolinae
Septentrionalis in Foederatis Americae Provinciis Sacrae Rituum
Congregationi sequens Dubium pro opportuna solutione humil-
lime subiecit, nimirum: « In Ecclesiis quarum Patronus seu Ti-
tularis est Sanctus loannes Baptista, quanam oratione utendum
est pro suffragio eiusdem in Laudibus et Vesperis, scilicet:
Oratione de Nativitate an de Decollatione Praecursoris? »

Et Sacra eadem Congregatio, ad relationem infrascripti Se-
cretarii, exquisito voto alterius ex Apostolicarum Caeremonia-
rum Magistris, ita proposito Dubio rescribendum censuit, vide-
licet: Recitanda Oratio de festo Nativitatis, immutata voce Na-
tivitate in vocem Commemoratione. Atque ita rescripsit et ser-
vari mandavit die lunii 1893.

C. CARD. ALOISI-MASELLA S. R. C. Pragfectus.
L. * S.
VINCENTIUS NUSSI  Secretarius.

PORTUS Ludovici. Dubium quoad preces dicendas post missam.

Rmus D. Leo Meurin Archiepiscopus hodiernus Episcopus
Portus Ludovici Sacrae Rituum Congregationi sequens Dubium
pro opportuna solutione humillime subiecit, nimirum: Quum in
quibusdam Ecclesiis usus invaluerit recitandi, post Missas pri-
vatas quae pro animabus in purgatorio detentis in Altari pri-
vilegiato celebrantur, plures preces indulgentiis dita tas, scilicet:
De profundis, actus fidei, spei et caritatis, S. Cor Mariae, ora
pro nobis, et orationem pro defunctis, quaeritur: utrum preces
a Sanctissimo Domino Nostro Leone XIIlI post Missam priva-
tam recitari praescriptae in casu praedicto omitti possint: Et
gquatenus Negative, utrum memoratae preces pro defunctis illis
adiici valeant?

Et Sacra eadem Congregatio, ad relationem infrascripti Se-
cretarii, re mature perpensa, ita proposito Dubio rescribendum
censuit, vicelicet: Negative ad primam partem; Affirmative ad.
secundam. Atque ita rescripsit die 23 lunii 1893.

C. CARD. ALOISI-MASELLA S. R. C. Praefectus.

L. * S.
VINCENTIUS NUSSI Secretarius.

SANCTI CHRISTOPHORI DE HAVANA
Dubium quoad calendarium utendum a parochis religiosis.

Rmus D. Emmanuel Santander Frutos, Episcopus S. Chri-
stophori de Ha vana Sacrae Rituum Congregationi sequens Du-
bium pro opportuna solutione humillime subiecit, nimirum:
« Ordines Religiosi, vulgo Congregationes nuncupati, qui remu-
nerationem a Gubernio civili accipiunt ut Dioecesanis Ecclesiis
inserviant, debentne sese conformare Calendario Dioecesano in
Officio persolvendo Sacroque peragendo? » Sacra autem eadem
Congregatio, ad relationem infrascripti Secretarii, exquisito voto
alterius ex Apostolicarum Caeremoniarum Magistris, re mature
perpensa, ita proposito Dubio rescribendum censuit, videlicet:
Si Religiosi gaudeant proprio Calendario Negative; secus, Af-
firmative. Atque ita rescripsit et declaravit die 23 lunii 1893.

C. CARD. ALOISI-MASELLA S. R. C. Praefectus.

VINCENTIUS NUSSI Secretarius.

FIRMANA dubium quoad communionem Monialibus distribuendam.

Emus et Rmus Dnus Cardinalis Hamilcar Malagola Archie-
piscopus Firmanus insequens Dubium pro opportuna declara-
tione Sacrae Rituum Congregationi proposuit, nimirum :

Ex Decreto Linden, diei 4 lunii 1892 ad XIV (1), Sacerdos
pro distribuenda Communione Monialibus debet, si chorus re-
tro post altare habeatur, post recitatum a ministro vel ab ipsis
Monialibus Confiteor deponere pyxidem ad fenestrellam chori,
et ibi ad Moniales conversus dicere Misereatur etc. Ecce Agnus
Dei etc. Verum Communio administrari potest Monialibus, tam
extra quam intra Missam, et quandoque accidit, ut simul mi-
nistrari quoque debeat inservienti Missae, vel etiam fidelibus.
Praeterea in Communione extra Missam, non solum aliquae
praescriptae sunt preces in Rituali Romano ante Communionem
dicendae, sed nonnullae quoque, postquam Eucharistia admi-
nistrata fuerit, recitandae; et denique ipsa benedictio danda prae-
scribitur post administratam Communionem. Cum autem ex eo-
dem Decreto non satis constet, utrum haec omnia in quacum-
que Monialium Communione peragi semper ad chori fenestellam

(1) Adest decretum lioc Vol. XXV, 58.

debeant, quando retro post altare situs est chorus; hinc ut in
iisdem exequendis ritibus necessaria haberi possit uniformitas,
quaeritur: An dispositio Decreti Lin cien, intelligenda veniat ab-
solute, an tantum sub quibusdam limitibus?

Porro Sacra Rituum Congregatio , exquisito voto alterius
ex Apostolicarum Caeremoniarum Magistris, re mature perpensa,
rescribendum censuit; Negative ad primum, affirmative ad al-
terum; et ad mentem. Mens autem est, ut Decretum in Lincien.
ad Dub. X1V intelligi debeat de Communione ministranda tan-
tum extra celebrationem Missae a Sacerdote stola et superpel-
liceo induto, et solis Monialibus, quando chorus vel retro post
altare situs est, vel ab altari nimis distet.

lis tantum in casibus, iisque rerum et locorum adiunctis,
sive praecedentes sive sequentes preces in Rituali Romano prae-
scriptae, ritusque reliqui ad fenestellam Monialium locum ha-
beant; in aliis vero quibuscumque casibus servetur Rituale Ro-
manum, et omnes praescripti ritus et orationes semper ab al-
tari persolvantur. Atque ita servari mandavit die 13 lunii 1893.

Cc. cARD. ALOISI-MASELLA S. R. c. Praefectus.

L. * S
VINCENTIUS Nussl Secretarius.
e (T T g
DECRETUM S. C. Concilii — quo reprobatur collectio eleemosynarum missarum, eo

consilio ut committatur celebratio earumdem sacerdotibus, quibus loco pecuniae
aut libri, aut merces rependuntur.

Vigilanti studio convellendis eradicandisque abusibus mis-
sarum celebrationem spectantibus iugiter incubuit haec S. C,
pluraque edidit decreta, quibus omne hac in re damnabile lu-
crum removeri voluit, piasque testantium voluntates et obstri-
ctam benefactoribus fidem adamussim servari religioseque cu-
stodiri mandavit.

Quapropter ad cohibendam pravam quorumdam licentiam
qui ad ephemerides, libros aliasque merces facilius cum clero
commutanda missarum ope utebantur, nonnulla constituit, ea-
que, Pio PP. IX fel. rec. approbante, edi et Ordinariis nota fieri
curavit ut ab omnibus servarentur. Propositis namque inter
alia sequentibus dubiis:

« |. an turpe mercimonium sapiat, ideoque improbanda et
poenis etiam ecclesiasticis, si opus fuerit, coercenda sit ab
Episcopis eorum bibliopolarum vel mercatorum agendi ratio,
qui adhibitis publicis invitamenta et praemiis, vel alio quo-
cumque modo missarum eleemosynas colligunt, et sacerdo-
tibus, quibus eas celebrandas committunt, non pecuniam, sed
libros aliasve merces rependunt:

« 1l. an haec agendi ratio ideo cohonestan valeat, vel quia,
nulla facta imminutione, tot Missae a memoratis collectoribus
celebrandae committuntur, quot collectis eleemosynis respon-
deant, vel quia per eam pauperibus sacerdotibus eleemosynis
missarum carentibus subvenitur:

« Ill. an huiusmodi eleemosynarum collationes et erogatio-
nes tunc etiam improbandae et coercendae, ut supra, sint ab
Episcopis, quando lucrum, quod ex mercium cum eleemosy-
nis permutatione hauritur, non in proprium colligentium com-
modum, sed in piarum institutionum et bonorum operum
usum vel incrementum impenditur :

« IV. an turpi mercimonio concurrant, ideoque improbandi
atque etiam coercendi, ut supra, sint ii, qui acceptas afide-
libus vel locis piis eleemosynas missarum tradunt bibliopolis,
mercatoribus, aliisque earum collectoribus, sive recipiant, sive
mon recipiant quidquam ab iisdem praemii nomine :

« V. an turpi mercimonio concurrant, ideoque improbandi
et coercendi, ut supra, sint ii, qui a dictis bibliopolis, et mer-
catoribus recipiunt pro missis celebrandis libros aliasve mer-
ces, harum pretio sive imminuto sive integro :

VII. an liceat Episcopis sine speciali S. Sedis venia ex elee-
mosynis missarum, quas fideles celebrioribus Sanctuariis tra-
dere solent, aliquid detrahere, ut eorum decori et ornamento
consulatur, quando praesertim ea propriis reditibus careant :

in peculiari conventu anni 1874 S. C. resolvit:

« Ad I. Affirmative.

« Ad 1l. Negative.

« Ad Ill. 1V. et V. Affirmative.

« Ad VII. Negative, nisi de consensu oblatorum. » (1)

Sed cum postremis hisce annis constiterit, salutares huius-

modi dispositiones ignorantia aut malitia saepius neglectas fuisse

(1) Recole Vol. VIII, 107, 6Z0 et seqq.

et abusus hac in re valde lateque invaluisse, Emi-Patres"S. C.
Tridentini interpretes ac vindices, rebus omnibus in duplici ge-
nerali conventu mature perpensis, officii sui esse duxerunt,
quod pridem decretum erat in memoriam plenamque obser-
vantiam denuo apud omnes revocare, et opportuna insuper
sanctione munire.

Praesenti itaque decreto statuunt, ut in posterum si quis
ex sacerdotali ordine contra enunciata decreta deliquerit, sus-
pensioni a divinis S. Sedi reservatae et ipso facto incurrendae
obnoxius sit: clericus autem sacerdotio nondum initiatus eidem
suspensioni quoad susceptos ordines similiter subiaceat, et in-
habilis praeterea fiat ad superiores ordines recipiendos: laici
demum excommunicatione latae sententiae Episcopis reservata
obstringantur.

Praeterea cum experientia docuerit, mala quae deplorantur
ex eo potissimum originem viresque ducere, quod in quorum-
dam privatorum manus maior missarum numerus congeritur
guam iusta necessitas exigit, ideo iidem Emi Patres, inhaerentes
dispositionibus a Romanis Pontificibus, ac praesertim ab Ur-
bano VIII et Innocentio XIIl1 in const. Cum saepe contingat,
alias datis, sub gravi obedientiae praecepto decernunt ac man-
dant, ut in posterum omnes et singuli ubique locorum benefi-
ciati et administratores piarum causarum aut utcumque ad
missarum onera implenda obligati, sive ecclesiastici sive laici,
in fine cuiuslibet anni missarum onera, quae religua sunt, et
quibus npndum satisfecerint, propriis Ordinariis tradant iuxta
modum ab iis definiendum. Ordinarii autem acceptas missarum
intentiones cum adnexo stipendio, primo distribuent inter sacer-
dotes sibi subiectos, qui eis indigere noverint: alias deinde aut
S. Sedi, aut aliis Ordinariis commutent, aut etiam, si velint, sa-
cerdotibus aliarum dioeceseon, dummodo sibi noti sint, omnique
exceptione maiores, et legitima documenta edant inter praefixum
congruum tempus, quibus de exacta earumdem satisfactione
constet.

Denique, revocatis quibuscumque indultis et privilegiis usque
nunc concessis, quae praesentis decreti dispositionibus utcumque
adversentur, S. Congregatio curae et officio singulorum Ordina-
riorum committit, ut praesens decretum omnibus ecclesiasticis
suae iurisdictioni subiectis, aliisque quorum ex praescriptis in-
terest notum sollicite faciant, ne quis in posterum ignorantiam

allegare, aut ab huius decreti observantia se excusare quomo-
dolibet possit: et insuper ut sive in sacra Visitatione sive extra
sedulo vigilent, ne abusus hac in re iterum inolescant.

Facta autem de his omnibus relatione SSmo D. N. Leoni
PP. XIIl per infrascriptum S. Congregationis Praefectum, San-
ctitas Sua hoc Emorum Patrum decretum ratum habuit confir-
mavit atque edi mandavit, contrariis quibuscumque minime ob-
stantibus.

Datum Romae die 25 Maii 1893.

ALOQOYSIVS Card. Episcopus Sabinensis
Praefectus.

L. SALVATI Secretarius®

EX S. CONGREGATIONE INDICIS

Feria VI, die 14 lulii 1893.

Sacra Congregatio Eminentissimorum ac Rever endissimor um
Sanctae Romanae  Ecclesiae  Cardinalium a SANCTISSMO DO-
MINO  NOSTRO LEONE PAPA  XIlI Sanctaque  Sede  Aposto-
lica Indici librorum pravae doctrinae, eorumdemque  proscriptioni,,
expurgationi ac permissioni in universa christiana Republica prae-
positorum et delegatorum, die 14 Iulii 1893, damnavit et damnat,
proscripsit  proscribitque, vel alias damnata atque proscripta in
Indicem  librorum  prohibitorum  referri mandavit e mandat quae
sequuntur  Opera

Mariano Raffaele. — Gli Evangelii Snottici - Realta o invenzione?
Sudii. — Napoli, Tipografia della Regia Universita. 1893.
Cadorna Carlo. — Religione - Diritto - Liberta. - Della condizione
giuridica delle Associazioni e delle autorita religiose  negli
Sati  civili. — Edizione postuma curata dal Generiate Cadorna,

con cenni biografici del Senatore M. Tabar ritti, Presidente
del Consiglio di Sato. - Voi. 2. Ulrico Hoepli Editore-Libraio-
della Real Casa. Milano, 1893.

Amabile Luigi, gia Prof. ord. di Anatomia patologica nella.Regia
Universita di Napoli, gia Deputato al Parlamento Nazionale.—
Il Santo  officio  della Inquisizione in Napoli. - Narrazone
con molti documenti inediti— Voi. 2. Cittd di Castello, S. Lapi
Tipografo-editore, 1892.

Mantegazza Paolo. — Fisiologia della donna. — Voi. 2. Milano,
Fratelli Tréves Editori, 1893.

Negri Ada. — Fatalita. — Milano, Tréves, 1893.

Guidotti Giovanni, Preside del R. Istituto tecnico di Palermo. —

| tre Papi, ossa La pace fra le Chiese cristiane. — Palermo-
Torino, Carlo Clausen, 1893.

Ferriere Emile. — Les mythes de la Biblee. — Paris, Félix Alean
Editeur, 108, Boulevard Saint-Germain. 1893.

Mivart St. George — * Happiness in Hel , (Nineteenth Century)
London, December 1892, — et * The Happiness in Hell , ibi-

dem, Febb. 1893 — et Last Words on the Happiness in Héll,
ibidem Apr. 1893. Decreto S Off. Feria IV Die 19 Iulii 1893.

Itague nemo cuiuscumque gradus et conditionis praedicta Opera
damnata  atque proscripta, quocumque loco et quocumque idiomate,
eaut in posterum edere, aut edita legere vel retinere audeat, sed,

locorum Ordinariis, aut haereticae pravitatis Inquisitoribus ea
tradere teneatur, sub poenis in Indice librorum vetitorum indictis.

Quibus SANCTISSIMO DOMINO NOSTRO LEONI
PAPAE XIII per me infrascripum S I. C. a Secretis rdatis,

SANCTITAS VA Decretum  probavit, et promulgari  praecepit.
In  quorum fidem etc.
Datum Romae die 14 Ilulii 1893.

CAMILLUS Card. IYIAZZELLA Praefectus

Fr. HYACINTHUS FRATI 0. P. a Secretis.
Loco if£ Sigilli.
Die 24 Iulii 1893 ego infrascriptus Mag. Cursorum testatur
supradictum  Decretum  affixum et publicatum fuisse in  urbe

Vincentius Benaglia, Mag. Curs.

EX S. POENITENTIARIA APOSTOLICA

EXEMPLAR supplic'is libelli, mittendi ad s. Tribunal s. Poenitentiariae Romanae
pro dispensationibus matrimonialibus exposcendis (1).

Beatissme  Pater,

N. N. annos natus

et N. N. annos nata
dioecesis N ad pedes Sanctitatis Vestrae pro-

voluti, humiliter postulant dispensationem super impedimento

ut legitimum inter se matrimonium contrahere possint.

Causae sunt

Aetas oratricis.
Defectus dotis.

Angustia loci.
Cura prolis e superiori matrimonio susceptae etc.

A w DR

Oratores pauperes sunt

Testamur vera esse exposita et oratores pro gratia com-

mendamus.
Datum

(1) Specimen eiusmodi supplicia libelli apprime commendabile videtur tum brevi-
tate, tum claritate: quo fit ut Curiae episcopales, paucis usae verbis, innuant quid
petant, et causae quibus petitio innititur patefiant. Officiales autem huius sacri Tri-
bunalis, quamplurimis pressi negociis explendis, quasi ictu oculi, deprehendunt quid.
petatur, quibusque de causis petatur.

exhibens acta sedis apost.; quae aut iamdiu exarata sunt,
aut quae tempestivo latuerunt ephemeridum
moderatorem.

Instr. S. C. S. Officii 4 Februarii 1891 — Ad Vic. Ap. laponiae Merid.
instructio quoad nonnulla matrimonia in laponia.

Ex litteris Ampi. Tuae die 1 Nov. 1888 datis cognitum est incolas
insulae Kitzuki, ex progenie veterum christianorum retinere quidem
latinarum precum usum, earum tamen vim ignorare; recipere bapti-
smum, sed de illius valore dubitari ; ethnicorum more vivere, eorum-
que matrimonia tum ex divortii consuetudine, tum ex aliis impedi-
mentis, quibus passim obstringuntur, invalida ut plurimum habenda
esse . atque hanc abnormem eorum conditionem gravissimas parere
difficultates cum in verae Ecclesiae gremium recipiendi sunt. Petis
proinde ut ea super re certa tibi tuisque missionariis agendi norma prae-
finiatur. Cui petitioni libenter obsecundantes Emi PP. ea quae sequuntur
tibi respondenda mandarunt.

Imprimis haud placet silentium illud quod a Te tamquam gene-
ralis regula praescriptum est circa praeteritas nuptias et praesentes
uniones eorum, qui ad veram fidem redire cupiunt. Singuli enim casus
explorandi prudenter, et diligenter, examinandi sunt, ut eis, prout
necessitas postulat, consulatur. Nam bona fides, et ignorantia invincibilis
(s tamen adsit) excusare a peccatis poterit eos qui in illicita et inva-
lida unione vivunt : efficere tamen ut ea unio verum matrimonium sit,
non poterit. Neque facile ipsa matrimonia invalida ea etiam de causa
iudicanda sunt, quia cum opinione indissolubilitatis seu cum intentione
divortii inita fuerint. Nam tum solummodo huiusmodi erronea opinio

MONITUM. — Saepenumero accidit, ut ad manus nostras perveniant acta Aposto,
licae Sedis maximae utilitatis, edita aut peractis temporibus, ve! haud
dudum; quae tamen prius omnino nos latuerant. Ne Ephemerides nostrae,
optimique lectores hoc priventur commodo, censuimus eadem ista acta,
quando nobis innotescant, per appendices parvas referre, notando, ope
cuius s. Congregationis, Rom. Pontifex haec protulerit.

et intentio matrimonium invalidat cum in pactum deducta fuerit; quod
pactum ex verbis, quibus consensus expressus fuerit patefiet.

Ut via aperiatur instaurando iuxta christianas leges conscientiarum
ordini in insula Kitzuki , primo ac praecipue investiganda erit vali-
ditas baptismatis singulis collati, habitis prae oculis responsionibus
gquas Suprema haec Congregatio S. Officii ad dubia dedit Yicar. Apo-
stolico laponiae feria IV die 11 Martii 1868. Ex hac investigatione non-
nulli invalide, plures dubie, aliqui valide baptizati reperiri poterunt.
Qui invalide baptismum receperunt, tamquam ethnici habendi sunt, ac
proinde si isti matrimonia inter se contraxerunt, nisi obstet aliquod
impedimentum iure naturae dirimens, vera habenda erunt. Qui valide
aut dubie baptizati fuerint, ii subsunt impedimentis etiam iure eccle-
siastico dirimentibus, excepta clandestinitate, quae islthic non viget. Qui
idcirco si inter se matrimonia inierint, et nullo aio impedimento diri-
mente ligati fuerint, eorum matrimonium validum censendum erit. —
At fieri potest ut una pars valide aut dubie, altera vero invalide ba-
ptizata fuerit. Hoc in casu eorum matrimonium nullum erit ob cultus
disparitatem. Quando autem matrimonia invalida non deprehendantur
ob disparitatem cultus, locus erit investigationi aliorum impedimen-
torum, quibus contrahentes fortasse detinebantur, et praesertim affini-
tatis quae facillime in memorata insula contrahi refers. Nec deterreri
se ab huiusmodi investigatione missionarii facile sinant : nam studiose
quidem ea peragenda erit, sed simul caute prudenterque, et opportune
monitis iis, quorum interest, eam secretissimarn, ipsis autem nulli de-
trimento, imo magno commodo futuram : tum quia, propriae eorum
conscientiae consuletur, tum quia, detecta prioris coniugii nullitate, in
ea in qua vivunt unione, adhibitis eliam dispensationibus, quibus opus
fuerit, perseverare permittentur.

Ex his colliges quid in singulis casibus agendum sit. Si constiterit
eos qui actu in palati matrimonii possessione reperiuntur, iustis prae-
cedentibus nuptiis esse ligatos, non poterunt ad baptismum admitti
nisi separentur. Si vero constiterit primas eorum nuptias per divortium
solutas, fuisse nullas, ad baptismum admittantur, nisi forte alio impe-
dimento dirimente obstricti sint; quo in casu, si impedimentum sit ex
iis, super quibus Ecclesia dispensare solet, praevia dispensatione, cuius
impertiendae, harum literarum vigore necessariae Tibi et opportunae
facultates conceduntur, et renovato consensu, in eadem unione relin-
quantur.

Quod si, instituta diligenti investigatione, dubium adhuc de valore
priorum nuptiarum perseveret, nec dilui possit, tunc, dummodo dalia

non obsint impedimenta super quibus Ecclesia non potest aut non solet
dispensare putati coniuges baptizandi, in bona fide et in actuali matri-
monii possessione relinquendi sunt. In casibus autem difficilioribus, uti
Ssi ex. gr. primae nuptiae impotentiae aut vis et metus vitio laborent,
res referenda est ad S. Sedem, transmissis aetis, et accurate expositis
omnibus casus adiunctis.

Si denique ambo coniuges invalide baptizati dignoscantur, et alter
tantum converti velit, tunc facile fieri poterit ut huic consulatur per
legitimum usum privilegii a D. Paulo in favorem fidei promulgati, in-
terpellato scilicet priori coniuge infideli. A qua interpellatione, si iustae
rationabilesque causae adsint, dispensabitur. lustae autem huiusmodi
causae tunc aderunt cum ex processu saltem summario et extraiudiciali
moraliter constet coniugem infidelem interpellari non posse, aut inter-
pellationem vel inutilem vel graviter periculosam futuram esse. Matri-
monium vero eius cum quo dispensatum fuerit, etiamsi postea innotuerit
coniugem infidelem suam voluntatem iuste impeditam declarare non
potuisse, et ad fidem etiam tempore initi matrimonii conversum fuisse,
nihilominus numquam rescindi, sed validum esse debebit.

Const. Pii PP. V. 2 Augusti 1571 — Indulgetur Indis habere uti legitimam
uxorem quae cum viro baptizatur.

Romani Pontificis aequa et circumspecta providentia, ne ea quae
pro salubri Indorum noviter ad fidem conversorum directione sanciri
debent et terminari, alicuius haesitationis scrupulo subiaceant, decla-
rationibus et aliis opportunis consuevit providere remediis. Cum itaque
sicut accepimus, Indis in sua infidelitate manentibus plures permittantur
uxores, quas ipsi etiam levissimis de causis répudiant, hinc factum est
quod recipientibus Baptismum permissum sit permanere cum ea uxore,
quae simul cum marito baptizata existit ; et quia saepenumero contingit
illam non esse primam coniugem, unde tam Ministri quam Episcopi
gravissimis scrupulis torquentur, existimantes illud non esse verum ma-
trimonium ; sed quia durissimum est separare eos ab uxoribus, cum
quibus ipsi Indi Baptismum susceperunt, maxime quia difficillimum foret
primam coniugem reperire : ideo Nos, statui dictorum Indorum paterno
affectu benigne consulere, atque ipsos Episcopos et Ministros ab huius-
modi scrupulis eximere volentes, motu proprio et ex certa scientia
nostra, ac apostolicae potestatis plenitudine, ut Indi, sic ut praemittitur
baptizati, et in futurum baptizandi, cum uxore, quae cum ipsis fuerit
baptizata et baptizantur, remanere valeant, tamquam cum uxore legi-
tima, aliis dimissis, Apostolica auctoritate, tenore praesentium, decla-
ramus, matrimoniumque huiusmodi inter eos legitime consistere etc.

S. C. S. Officii 5 Augusti 1759 — Episcopus Coccinensis.
Dubia quoad matrimonium infidelium, quorum alter convertitur, alter minime.

Saepe contingit ut, ex duobus infidelibus, alter convertatur ad
fidem, alter converti quidem tunc nolit, consentiat Sarnen cohabitare
cum fideli sine contumelia Creatoris, et quin eum perlrahat ad mortale
peccatum, imo promittat se quoque fidem postea amplexaturum, quod
ob aliquam specialem rationem aliquamdiu differre necessarium ducit.
Quare fidelis infidelem non dimittit, sed cohabitare pergunt ut coniuges,
idque ad longum tempus et aliquos etiam annos : at postea infidelis,
mutata voluntate, non solum converti non vult, sed tentat fidelem per-
trahere ad idolorum cultum, vel discedit, nec iam consentit habitare
cum illo, imo ad alias nuptias ipse transit. Quaeritur:

1. An in hoc casu possit etiam fidelis derelictus discedere, et ad
alias nuptias transire, habeatque hic locum privilegium ab Apostolo pro-
mulgatum : S infidelis discedit, discedat.

2. An id solum habeat locum quando infidelis discedit odio fidei,
an etiam quando discedit propter discordias, vel aliam causam a fide
diversam.

3. An etiam possit fidelis transire ad alias nuptias quando infi-
delis quacumque de causa ab eo discessit, nec sciri potest vivat adhuc
necne.

4. An fidelis, qui ex dispensatione valide contraxit matrimonium
cum infideli, transire possit ad alias nuptias, si infidelis discedat, vel
cohabitare nolit, vel eum perlrahat ad mortale peccatum.

5. An aliquo, et quanto tempore possit fidelis post conversionem
cohabitare cum infideli, quin privetur potestate transeundi ad alias
nuptias ?

R. Ad 1. In casu de quo agitur, affirmative.

Ad 2. Cum militet ex parte coniugis conversi favor fidei, eo potest
uti quacumque ex causa dummodo iusta sit, nimirum si non dedent
iustum ac rationabile motivum alteri coniugi discedendi, ita tamen ut
tunc solum intelligatur solutum iugum vinculi matrimonialis cum infi-
deli, quando coniux conversus, renuente altero post interpellationem
converti) transit ad alia vota cum fideli.

Ad 3. Praemittendam esse interpellationem qua intimetur coniugi
infideli an velit converti, a qua interpellatione Apostolica Sedes iustis
de causis dispensat.

Ad 4. Si fidelis, praevia dispensatione, contraxit matrimonium cum
infideli, censetur illud contraxisse cum explicita conditione, dummodo

Acta, Tom. XXVI. fase. CCOli. 5

nimirum infidelis secum cohabitare velit absque contumelia Creatoris:
quare, si infidelis non servat supradictam conditionem, adhibenda sunt
iuris remedia ad hoc ut eam servet : alias separari debent quoad torum
et cohabitationem, non tamen quoad vinculum ; quocirca in casu de
quo agitur, coniuge infideli superstite, non potest fidelis ad alia vota
transire.

Ad 5. Conversus ad fidem, in ipso conversionis momento non in-
telligitur solutus a vinculo matrimonii cum infideli, adhuc superstite
contracti, sed tunc acquirit tantummodo ius transeundi ad alias nuptias,
cum coniuge tamen fideli, idque si coniux infidelis renuat post inter-
pellationem converti. Ceterum tunc solum coniugii vinculum dissol-
vitur, quando coniux conversus ante susceptionem Baptismi habeat
plures uxores, et prima recusat amplecti fidem : tunc legitime potest
quamlibet ex illis retinere dummodo fidelis fiat, sed in hoc casu
contrahentes mutuum consensum coram parocho et testibus renovare
debent.

S. C. S. Officii 29 lan. 1805. — Vic. Ap. Chan-si et Chen-si.
Dubia de matrimonio infidelium ; in quo mulier vendita fuit. etc.

Audito Dei verbo a quodam gentili qui, post vendi tam legitimam
uxorem, alteram duxit, nunc cum sua ficta uxore petit Baptisma. Mis-
sionarius eum docuit necessario esse faciendam venditae uxori inter-
pellationem ; qua facta legitima uxor respondit quod vehementissime
peroptat redire ad suum primum coniugem; ipsa namque, cognita re-
ligionis christianae veritate, Christo nomen dare intendit eo vel maxime
quia christiana fieri prohibita fuit a suo emptore, qui eam in uxorem
duxit, et ex quo procreati sunt varii filii ; qui neque permittit ei observare
legem Dei, nec in ea educare filios; et, quod peius est, illicitum ille-
gitimumque contractum matrimonialem scindere recusat, eoque renuente,
nec a iudice cogi potest, proindeque nullus est modus, absque dictae
mulieris emptoris consensu, ut ad legitimum consortem a quo fuit ven-
dita, redire queat.

1. Quaeritur num venditor uxoris baptizari possit, ita ut cum sua
uxore post Baptisma matrimonium revalidan possit, ut habetur in
folio I. facultatum, n. H, cui repugnat illa clausula: nis prima vo-
luerit converti.

2. Item quaeritur utrum baptizari possit uxor vendita quae nullo
modo discedere potest e domo sui emptoris, si ab eodem obtineat se-

parationem tori, et post clanculum observet legem Dei, licet in ea edu-
care nequeat proprios filios.

Difficultas maxima circa primum quaesitum est, quia venditor, nisi
recuperare potest legitimam uxorem, non vult dimittere aliam.

Circa secundum quaesitum, obtenta tori separatione, an non infi-
delis poterit mutare consilium ? Posito etiam quod non mutet consi-
lium, quomodo reparari poterit scandalum? Credentne infideles aeque
ac christiani, quod inter huiusmodi fictitios coniuges adsit praedicta
tori separatio ?

R. Ad 1. luxta ea quae proponuntur, negative quoad invalida-
tionem matrimonii, et item quoad Baptisma, nisi ab adulterino con-
cubitu desistat: monendus interim erit de obligatione, quam habet
redimendi, si possit, et cum primum poterit, venditam uxorem.

Ad 2. Praehabita separatione tori ab illegitimo coniuge, affirmative ;
edummodo se abstineat etiam ab omni actu idololatriae et christianae
fidei quomodolibet adverso. Quod si videat in praxi id praestare non
posse, et proximum adsit periculum relapsus vel scandali, moneatur
de obligatione, quam habet, confugiendi ad alias regiones cum primum
poterit, et redeundi ad suum legitimum coniugem iuxta adnexam
Instructionem.

INSTRUCTIO. — Merito dubitantes an non timendum sit ne mulier
vendita quamdiu versabitur in potestate emptoris, qui e hactenus abusus
est, in proposito non perseveret abstinendi cum a carnali commercio
tum ab omni opere vel sermone idololatriam exprimente vel quolibet
modo christianae fidei opposito, ac proinde ad statum infidelitatis re-
labatur ; Emi DD. A. Tuae commendant ut antequam venditae huic
emulieri petitum ab ea baptismum conferat, omnem suum zelum adhibeat
ad tentanda media opportuna, per quae prout ferre poterunt locorum
circumstantiae, mulier illa redimi queat, sive legitimum ipsius con-
sortem, qui et ipse christianam cupit amplecti religionem, exhortando
ad id praestandum, sive alio quovis modo, sive venditae mulieri insi-
nuando, ut omnes inquirat vias tentandi fugam a domo emptoris quan-
documque poterit. Si autem neque his neque aliis quibusdam modis e
manibus emptoris liberari queat ista mulier, tuum erit examinare utrum
firma persistat in proposito fidem christianam amplectendi et baptismum
suscipiendi ; atque in primis an prompta sit ad reiiciendam quamcumque
inhonestam emptoris invitationem, et omne cum eo carnale commer-
cium, et ad renunciandum cuilibet actui vel idololatriae, vel quavis
dlia ratione christianae religioni contrario : si stantibus iisdem localibus
circumstantiis, A. Tua spem ac securitatem moraliter certam habere

queat praefatam mulierem in tali esse proposito atque in eo perseve-
raturam esse, (quod quidem sapientiae ac prudentiae tuae discernendum
relinquitur) tunc optatum ei baptismum conferre poteris, cui certe vis
inerit ad firmandum roborandunque sincerum ipsius atque efficax pro-
positum. Deficiente autem praedicta spe ac securitate moraliter certa,
tum A. T. cum eodem suo notissimo zelo in ea muliere fovere nitatur
iam conceptum desiderium christianae fidei amplectendae, ac proinde
baptismi suscipiendi, ubi primum, mutatis specialibus in quibus ver-
satur circumstantiis, id exequi poterit sine contumelia Creatoris et
reatu peccati; quo nimirum, in casu saltem gravis infirmitatis, aut
mortis periculo, privata non maneat medio ad aeternam salutem tam
necessario.

Ex Instr. S. C. S. Officii 16 Sept. 1824 — (ad Archiep. Quebecen.).
Dubia quoad matrimonium infidelium, muliere amplectente christianam religionem.

Dubia proposita: — 1. Vir et mulier infideles plures annos vixere
simul tamquam coniuges. Contendit mulier se a viro acceptam fuisse
in uxorem cum promissione perpetuae cohabitationis, in huiusmodi porro
promissione (accedente copula) consistit totum matrimonium inter istos
infideles iuxta morem regionis. At vir negat quod talem promissionem
unquam emiserit, seseque liberum existimans, eamdem dimisit cum fi-
lils ex mutua eorum cohabitatione procreatis. Dimissa mulier christia-
nam religionem amplectitur, licetque cum priore viro remanere possit
absque perversionis periculo, si ille de suis promissis admonitus eis-
dem stare vellet, quaeritur an, eo renuente, ipsa matrimonium cum
viro christiano inire possit? Et quatenus affirmative, an prior quoque
vir, si postea ad fidem convertitur, possit etiam aliam christianam uxo-
rem ducere?

2. Mulier quaedam infidelis coniugem aeque infidelem duxerat,
gquem sine causa reliquit, adhaesitque viro christiano, quem ipsa facta
christiana in coniugem accipere vult. Quaeritur an cum eo iungi possit,
spreto primo coniuge infideli, qui ad alias terras transivit nec verisi-
militer in patriam reversurus est?

R. Ad 1. Nihil propositi dubii species praeseferre dignoscitur quod
ex traditis a Benedicto XIV (De Syn. Dioec, h 13. c. 21) facilis non
sit solutionis. Duo enim ibi Pontifex ponit principia: 1. Matrimonia in-
fidelium dissolvi posse si coniugum alter ad catholicam convertatur fi-
dem, remanente altero in infidelitate ac renuente cum coniuge con-
verso cohabitare; vel si voluerit, non tamen absque contumelia Crea-

loris; ideoque partem conversam, posse inter catholicos ad alia vota
transire. 2. Constare tamen debere de infidelis coniugis renuentia, non
ex sola praesumptione, sed per iudicialem eiusdem interpellationem,
nisi interveniat Apostolica dispensatio.

lam vero quoad primam dubii partem: renuit, ut exponitur, vir infi-
delis stare promissis de perpetua cum muliere cohabitatione, imo negat
se huiusmodi emisisse promissa ac proinde se veruni iuxta morem re-
gionis contraxisse cum ea matrimonium; negat igitur se illam habuisse,
ei habere velle in uxorem. Quod, ut quisque videt, plus est quam
simpliciter declarare « se cum ipsa cohabitare nolle » ; sufficeret autem
haec declaratio : eo ergo magis sufficere dicendae sunt recensilae casus
circumstantiae ad hoc ut liberum sit conversae mulieri aliud matrimo-
nium inire. Neque obstat quod mulier remanere posset cum infideli
coniuge absque perversionis periculo, si ipse admonitus de promissis
cum ea cohabitare vellet: nam et admonitus iam supponitur, et renuere
asseritur.

Animadvertendum tamen est haud satis esse extraiudicialem noti-
tiam renuentiae viri infidelis ante mulieris conversionem, praesertim si
nullo comprobetur authentico aut publico documento. Non enim luto
in tam gravi negotio adhiberetur fides unius dimissae uxoris assertio-
nibus. Oportet igitur iudicialiter virum interpellare, antequam facultas
fiat mulieri novum ineundi matrimonium, nisi concurrant circumstantiae
ab eodem Benedicto XIV indicatae, ob quas utendum sit Apostolica
dispensatione, ut fusius dicetur ad dubium secundum.

Quo vero ad secundam partem dubii: disputant equidem inter se
theologi et canonistae, quaestionemque se intactam relinquere declarat
laudatus Pontifex in sua Constitutione Apostolici ministerii (super abusu
libelli repudii conversorum a iudaismo ad fidem catholicam): an'sci-
licet qui ex coniugibus in infidelitate perseverat, in poenam suae per-
fidiae illigatus remaneat, vel ubi coniux conversus ad alias iam. transit
nuptias, liber et infidelis censendus sit. Ast longe dispar est praesens
casus et extra quaestionem; non enim hic agitur de libertate viri in
infidelitate adhuc perseverantis, sed de eius libertate postquam catho-
licam et ipse -amplexatus, est fidem, ac mulier aliud iam iniit matri-
monium. Quo in casu quod favore fidei concessum est mulieri, fidei
quoque favore concedendum est viro, ne alioquin ansa ei praebeant
catholicam aversandi religionem, aliisque infidelibus coniugibus in in-
fidelitate permanendi. Praecisa itaque quaestione de ligamine poenali,
quae in praesentiarum locum non habet, res est ex communis iuris prin-
cipiis deducenda. Principium autem iuris communis est: soluta a vinculo

coniugali muliere, solutum remanere et virum. Quippe vinculum est
inter duo, seu duorum in unum, idcirco libertas unius libertatem in<
fert alterius. Nec refert inquirere an vir revera emiserit, vel non, as-
sertam promissionem, scilicet an verum constiterit ipsum inter et di-
ctam mulierem matrimonium. Quandoquidem non matrimonii dubietas
in causa est eius solutionis, sed renuentia cohabitandi, quin imo solutio
verum matrimonium supponit.

Ad 2. Duo in hoc dubio asseruntur, unde eius auctor videtur ra-
tionem sumere dubitandi: nempe viri per mulierem facta derelictio,
et eiusdem viri in alias terras transmigratio, in patriam verisimiliter
non reversuri. Sed exploratum est horum neutrum valere ad hoc ut
mulier facta christiana possit absque dispensatione Apostolica alteri nu-
bere, spreto, idest non interpellato altero coniuge. Et sane: non valet
primum quia cum matrimonium infidelium, cui nullum obstet impedi-
mentum iuris divini aut naturalis, validum sit et indissolubile, nedum
arbitraria alterutrius derelictione non solvitur, sed neque mutuo am-
borum coniugum consensu nec voluntate dirimi potest. Subsistit igitur
coniugale vinculum, nec potest solvi omissa viri interpellatione. Neque
valet secundum, ut hinc dici queat, cessare in casu obligationem in-
terpellationis faciendae: missionarios enim latere non debet, Benedi-
ctum XIV (de Syn. Dioec. lib. 6. cap. 4. et lib. 13. cap. 21.) i.non
satis tutam in praxi appellare opinionem illam, quae ponit iudicialem
interpellationem licite omitti posse quoties aut fieri reipsa nequit, aut,
si fieret, nullius utilitatis fore reputatur; 2. ipsumque in ea esse sen-
tentia, quam et fuisse memorat sententiam S. C. Concilii in quadam
Florentina (17 lanuarii 1722), nimirum: etiam in casu quod coniux in-
fidelis in longinquas abierit regiones, aut ita latitet ut interpellari ne-
queat, adhuc opus esse dispensatione Summi Pontificis, cuius est decla-
rare in quibusnam circumstantiis desinat obligare praeceptum divinum
quo praedicta interpellatio videtur iniuncta. ludicio autem remittitur
Episcoporum in illis Missionibus versantium, quibus facta sit facultas
huiusmodi concedendae dispensationis, decernere in casibus particula-
ribus, an concurrant urgentes eae circumstantiae ob quas dispensandum
-§t ab interpellationis obligatione.

S. C. S. Officii 4 iulii 1855 — Vic. Ap. Siamen.
Dubia quoad matrimonia infidelium cum christianis.

I. Cum sinenses interdum emigrantes discedant, et in regno Sia-
mensi permanenter maneant, hinc fit ut per distantiam locorum inter-

pellatio ad coniugem infidelem pervenire nequeat, vel est multum dif-
ficilis. Quaeritur: An possit dispensari ab interpellatione coniugis, at-
tentis facultatibus Synodi Sutchuensis, cap. IX, 8 8, quae id permittit
pro difficultate exquirendi partem interpellandam, vel quia in tanta est
distantia ut interpellatio ad illam pervenire nequeat, vel saltem res est
multum difficilis. Quod deducitur ex Brevi Gregorii XlIl, die 25 la
nuarii 1585.

Il. Leges in illis regionibus admittunt divorlium et sinenses suc-
cessive plures recipiunt uxores, et, relicta prima, habent aliquando fi-
lios a secunda muliere.

Quaeritur 1. Si prima recusat redire cum viro, facta interpellatione,
neophytus potestne, praevia dispensatione disparitatis cultus, contrahere
cum secunda infideli, quae tantum vult cohabitare, a qua habuit filios?

Quaeritur 2. Si secunda mulier infidelis det spem futurae conver-
sionis, licet filios non habeat, potestne similiter neophytus coniungi cum
illa, praevia dispensatione ut supra?

Quaer. 3. In casu quod secunda mulier converti velit, satis erit
tantum interpellari prima an converti velit, omissa alia interrogatione
an consentiat habitare pacifice?

IIl. Evenit aliquando quod prima mulier vendita maneat in ser-
vitute, ipsa vero ad obtinendam libertatem consentit tantum habitare
pacifice.

Quaeritur: 1. An primus vir eiusdem teneatur (eam) redimere a
servitute, licet non ab ipso vendita fuerit, sed a parentibus vel a se-
cundo viro, qui postea eam repudiavit?

Quaer. 2. Si neophytus habeat secundam uxorem in infidelitate, a
qua filios habuit, et haec consentit converti ad fidem, vel cohabitare
in pace, potestne illam retinere, renovato consensu, et data dispensa-
tione, si necessaria?

Quaer. 3. In casu quod prima mulier, ut a servitute liberetur, s*
mulet se velle converti ad fidem, postea converti recuset et cohabitare
pacifice, potestne coniux denuo vendere infidelibus ad recuperandam
pecuniam, et cum altera in matrimonio coniungi?

IV. Si neophytus in infidelitate plures uxores habuit successive,
quas repudiavit, illa autem, quam in actu conversionis retinet, con-
sentit converti ad fidem, neophytus potestne coniungi cum ipsa, quin
prima interpelletur iuxta Decretum a Pio V pro Indis sub die 2 Au-
gusti 1571?

V. Si vir infidelis habens uxorem mulierem christianam, retineat
concubinas, potestne dici hoc esse iniuriam Creatoris, ita ut in hoc

casu mulier christiana possit uti privilegio in favorem fidei ad contra-
hendas alteras nuptias?

VI. Titius, relicta prima uxore infideli, transit ad alias regiones,
ubi edoctus et baptizatus, cum Anna christiana nupsit coram parocho
sine interpellatione, celato primo matrimonio: postea ad meliora re-
versus culpam confitetur, et petit dispensationem ab interpellatione
primae uxoris ut renovet consensum cum Anna: potestne dispensari,
si adsint conditiones ad dispensandum necessariae? Titius bona fide con-
traxit matrimonium cum Anna et ignorabat illud esse impedimentum.

R. Respondendum esse per S. Cong. Prop. Fide R. P. D. Vic. Ap.
Siamensi iuxta adnexam instructionem.

INSTRUCTIO. Propositis dubiis et quaesitis Episcopi Mallensis, Vic. Ap.
Siamensis, feria 4, die 4 Iulii 1835 S. C. S. Offici respondendum cen-
suit sequenti Instructione, cum fere omnia quaesita, utpote respicientia
interpellationem coniugis infidelis, faciliorem solutionem admittant si
attendatur verbis et praescriptionibus Synodi Sutchuensis, quae, appro-
bante S. Sede extensa fuit etiam ad regna Sinis adiacentia, inter quae
comprehenditur etiam regnum Siamense; siquidem in cap. IX, § 8
eiusdem Synodi perspicue declaratur quando ab interpellatione dispen-
sari possit, et quibus modis ad normam Brevis Gregorii XIll sit proce-
dendum, et insuper praescribitur de quibus facienda sit: ibidemque
reperitur quando et quomodo, prima legitima uxore renuente vel con-
verti ad fidem, vel saltem cohabitare sine contumelia Creatoris, possit
fidelis secundam ducere. At, si etiam secunda renuat converti, decla-
rans tantum habitare pacifice, minime licitum est viro fideli. Si vero
agatur de particulari casu, et gravia subsequantur mala, certior facien-
dus est Romanus Pontifex, ad quem recurrendum semper est in casi-
bus extraodinariis, cum adnotatione omnium circumstantiarum. Interim
standum erit praescriptionibus Synodi Sutchuensis et facultatibus a S. C.
de Prop. Fide eidem Vic. Ap. impertitis. Cumque, ex eis quae habet
Vic. Ap. in tertia secundi dubii quaestione, videatur inniti Apostolicis
facultatibus dispensandi cum infidelibus plures uxores habentibus, ut
post Baptismum, quam ex illis maluerint, si etiam ipsa fidelis fiat, re-
tinere possint, nisi prima legitima uxor voluerit converti, atque in hoc
casu sufficere ut interpelletur num velit converti, S. Cong., antequam
propositae quaestioni quidquam respondeat, eidem Vic. Ap. scribendum
censuit, ut afferat rationem dubitandi circa usum earumdem facultatum.
Si vero agatur de legitima uxore in captivitate detenta, etsi repudiata
ab altero viro, instituendus erit neophytus, ac monendus ut debitam in-
terpellationem non omittat, a qua tantum dispensetur si adsjnt supra-

dictae iustae causae, servatis semper servandis. Aliunde, respondente
captiva muliere (supponitur legitima) se velle aut converti aut coha-
bitare sine contumelia Creatoris, eam a quocumque venditam redimere
non negligat, si e suppetunt media. Nunquam vero coniugi converso
licebit eam vendere, etsi mendax in suis pollicitationibus reperta fuerit.
Verumtamen, si pars infidelis, etiam post longam cohabitationem cum
viro converso, nedum converti recuset, sed insuper tentet fidelem per-
manere ad peccatum, vel a viro iniuste divertat, aut alias ineat nuptias,
poterit conversus uti privilegio in favorem fidei concesso, ac matrimo-
nium cum aia muliere fideli licite et valide contrahere.

Praeterea vetitum omnino est christianam nubere pagano; quod si,
praevia dispensatione disparitatis cultus a S. Sede obtenta, quandoque
eiusmodi matrimonium fieri contingat, notum est illud indissolubile fu-
turum quoad vinculum, et solum aliquando quoad torum posse dissolvi,
si motiva canonica adsint a iudice ecclesiastico agnoscenda. Nunquam
proinde, vivente viro illo infideli, licet concubinario, poterit christiana
mulier secundas inire nuptias. Si vero agatur de uxore pagana alicuius
pagani concubinam, quae convertitur, tunc facta interpellatione (ut su-
pra), si renuat converti aut cohabitare absque iniuria Creatoris, ac pro-
inde desinere a concubinatu (qui sine iniuria Creatoris certe haberi
nequit), potuerit uti privilegio in favorem fidei concesso.

Generatim, si coniugis conversio praecesserit matrimonium cum
infideli, praevia dispensatione Apostolica initum, nullo modo illo frui
potest privilegio in favorem fidei concesso; si vero matrimonium prae-
cesserit conversionem, tunc pars conversa poterit uti eo privilegio, ser-
vatis servandis, prout dictum est.

Animadvertendum est etiam, quoad impedimenta dirimentia, igno-
rantiam invincibilem aut bonam iidem haud sufficere ut valide contra-
hatur matrimonium. Etsi quandoque (quod tamen raro credendum est
in praxi) illa ignorantia et bona fides excusare valeat a peccato, tamen
nunquam efficere potest matrimonium validum cpiod obice dirimente
fuerit initum. Hinc si quis transeat ad alias regiones, et ibi edoctus et
baptizatus uxorem duxerit christianam, omissa debita interpellatione
primae legitimae uxoris, eam facere tenetur, nisi adsint illae causae
dispensandi prout in Synodo Sutchuensi cautum legitur.

Itaque ad enodationem propositorum casuum attente et fideliter
perpendenda est laudata Synodus, expendendae sunt facultates Aposto-
licae, et consulendi probati auctores. Quod si nihilominus difficultates
ac dubia suboriantur, tunc recurrat ad S. Sedem , enucleans omnibus
circumstantiis, prout dictum est.

LITTERAE SSmi D. N. Leonis XIlIl ad Gasparem Decurtins; quibus gaudet de conventu
operariorum nuper acto Biennae in Helvetia.

Dilecte fili, salutem et Apostolicam  benedictionem.

Nihil Nobis optatius accidit quam opportunitatem nancisci
studii declarandi et sollicitudinis qua complectimur operariorum
classem, cuius fortunam miseram af[levari cupimus dignamque
neri populis humanitate excullis, iustitia et caritate ducibus, quas
intulit christiana religio, magisque in dies provehet per orbem
universum. Fert enim ratio ministerii Nostri, ut illic semper
praesto simus ad opem ferendam parati, ubi moerentes solatium
expetunt, patrocinium infirmi, miseri malorum levamen. Nobilis
huius officii conscientia exciti, eorumque memores quae docuit
Servatur divinus humanum genus, nuncia amoris et pacis verba
fecimus orbi Catholico per Litteras encyclicas, quarum initium
« Rerum novarum ». Fuse in iis agentes de conditione opificum
eo spectavimus ut sedaretur triste dissidium quo graviter con-
fectatur in praesens humana societas, cui popularium cupidi-
tatum concitano, quasi taetrica nubes incumbit, instatque pro-
cella fremens naufragii iniecta formidine. Neque omisimus pro
re nata penes supremas auctoritates civiles operariae plebis
causam agere, ne tanta tamque utilis hominum multitudo de-
relicta atque indefensa cledatur classi quaestuosae, quae in rem
suam vertit illorum egestatem.

Propterea non levem voluptatem cepimus ex iis quae nobis,
dilecte Fili, nunciavisti ele conventu nuper acto Biennae in Hel-
vetia, quo congressi a pluribus opificum millibus delegati viri,
utut e dissitis profecti locis, studiis et religione diversi, maximo
favore et plausu prosequuti sunt praedictas Litteras encyclicas,
ultro agnoscentes tradita in iis documenta apprime accommoda
ad tuendas legitimas eorum rationes, firmosque bases parandas
(quod omnium in votis est) quibus aequus rerum ordo adstrui-
tur, unde in hominum societate solida sequatur pax, veteri inter
dominos et mercenarios contentione dirempta. Ac sane quanto-
pere eo conferat salutaris vis Catholicae Ecclesiae, quum con-
stans et late patens experientia demonstrat, tum eorum ipsorum
confessio, qui sese ab illa profitentur alienos. Suapte enim natura
et institutione, populorum mater et educatrix Ecclesia est, ac

praevalida in promptu habet instrumenta et praesidia, quorum
ope ab hominibus iure sociatis vita commodius, nedum hone-
stius et sanctius, agatur. Proinde facere potest quin leniendis
doloribus et allevandis miseriis amanter ac liberaliter operam
conferat suam. Satis est ea meminisse quae, teste historia et tra-
ditione maiorum, Ecclesia gessit ut antiquae servitutis labem
aboleret. Ex eo quod sola suis viribus potuit tantum téllere stir-
pitus humani generis dedecus quod penitus moribus inoleverat,
facile licet arguere quid praestare queat ut operariam classem
eximat ex iis rerum angustiis in quas aetate hac nostra eam
coniecit humanae societatis conditio. Facile pariter exinde intel-
lectu est, ad hoc perficiendum opus pietatis eximiae ac verae
humanitatis nihil potius et efficacius esse quam conniti ut alte
insidant animis christianae praecepta legis, moribusque homi-
num moderatrix praesit Evangelii doctrina. Quare haud mino-
rem inesse putamus laudem quam opportunitatem et fructum in
eo consilio quod iuristis, ut per huiusmodi conventus populi et
imprimis operariae classis animi iis imbuantur documentis, quae
memoratis Litteris Nostris explicavimus e sanctissimis Ecclesiae
doctrinis hausta, atque ut illis probe perceptis, certam induant
persuasionem, ea quae legitime expetunt bona opperienda esse,
non ex inconsulta socialis ordinis perturbatione, sed ex vi sa-
lutari sanctoque dominatu illius sapientiae, quam de caelo illatam
ad regendos hominum mores Christus in terras effudit.

Nec minus Nobis probatum extitit scitum illud Biennensis
conventus, quo cautum est ut proxime novus ac frequentior
indicatur operariorum coetus, cuius communi voto eorum curae
qui rebus publicis praesunt eo convertantur, ut pares ubique
ferantur leges quae infirmitatem protegant puerorum rnulierum-
gue operantium, eaque effici iubeant quae Litteris Nostris agenda
suasimus. Neque vero multis opus est, ut summa huiusce rei
ratio in aprico sit. Nam siqua gravis et probabilis causa est, ex
gqua publica auctoritas iure sese interponat legum latione ad ra-
tiones tuendas operariorum, nulla sane gravior ac probabilior
videri poterit, quam necessitas subveniendi imbecillitati puero-
rum et feminarum, unde initia vel ortum succedens progenies
habet, viresque et opes gentis cuiusque magna ex parte pro-
manant. At parte ex alia nemini obscurum est quam imperfe-
ctum patrocinium foret labori opificum per leges datum, quas
diversas sibi unaquaeque civitas ferret. Quum enim aliae aliunde

profectae merces, saepe eodem confluant ut venum eant, certe
modus et finis labori opificum alicubi praescriptus fructus in-
dustriae proveheret alterius gentis in alterius perniciem.

Hasce aliasque id genus difficultates sola nequit infringere
legis humanae vis. Vinci illae demum et infringi poterunt, si
christiana de moribus disciplina passim expepta mentibus late
floruerit, hominesque actus suos ad normam exegerint docu-
mentorum Ecclesiae. Quae si praecesserint, commode accedet
ad communem salutem concors adiutrix legumlatorum pru-
dentia et omnium, quibus quaeque gens pollet, virium actuosa
explicatio.

Tibi vero, dilecte Fili, qui studio infiammato vires ingenii
operamque omnem et industriam eo confers, ut scopum tam
nobilem assequi liceat, hoc benevolentiae Nostrae testimonium
palam praebere voluimus, certa spe ducti Te strenue perstitu-
rum in. inceptis, sedulo adnitentem, ut latius in dies doctrinae
vulgentur et invalescant traditae in documentis, quae ad levandas
miserorum aerumnas firmandumque socialem ordinem ab hac
Apostolica Sede prodiere. Divini interea auspicem favoris qui
conatibus tuis secundus adspiret, Apostolicam benedictionem Tibi
tuisque peramanter impertimus.

Datum Romae apud S. Petrum die VI mensis Augusti Anno
MDCCCXCIII.

Pontificatus Nostri decimo sexto.

LEO PP. XIII.

LITTERAE SSmi. D. N.Leonis XIlI ad Emum. Lecot, Archiepiscopum Burdigalensem,
quibus gaudet quod magis invalescit apud Gallos studium conciliandae pacis
et concordiae.

Dilecte  Fili  Noster, salutem et  Apostolicam  benedictionem.

Gratae vehementer Nobis litterae extiterunt quas die XXV I
superioris mensis lulii ad Nos dedisti; novum enim praebuere
argumentum tuae erga Nosvoluntatis, et sollicitudinis, qua duas
causas prosequeris quae Nobis maxime cordi sunt, quippe Re-
ligionis et Gallicae gentis bonum respiciunt. Sane ex accurata
descriptione, qua praesentem istius regionis statum Nobis exhi-
buisti, perlibenter agnovimus in dies magis invalescere studia

conciliandae concordiae et pacis quae, datis iterum iterumque
litteris, cordatis istic omnibus probisque viris enixe commen-
davimus. Equidem felicis instar ominis illud habemus quod in-
telligimus rationis vocibus cedere falsas opinationes mentibus
inditas de Ecclesia quasi sit gentis prosperitati infensa, ultroque
ad temperatiores sensus aequitatis ferri, cum viros acriori prae-
ditos ingenio, tum populares homines qui simplices suapte na-
tura ad recte sentiendum feruntur. Id laetam Nobis spem ostendit
felix illud atque optatissimum tempus appetere solidae pacis quo
gens Gallica possit dispersas vires colligere, easque ad com-
mune bonum coniunctas intendere. Verum etsi merito ex hisce
iucunde afficiamur, facere tamen non possumus quin aegre fe-
ramus graviterque improbemus quorumdam ausum, qui catho-
licum nomen praeseferentes et amorem avitae religionis, ita se
partium studiis abripi sinunt, ut procacibus scriptis in vulgus
editis violenter audeant viros impetere qui praecelsas obtinent
in Ecclesia Dei dignitates, nec ipsum supremum Antistitem ex-
pertem faciant conviciis suis. Imo etsi iis probe gnarum sit, se
nihil hoc tramite assequi, quo magis causa politica quam tuentur
proficiat, hoc tamen uno gaudere videntur fructu laboris sui,
gquod conatibus Nostris moram atque impedimenta inferre pos-
sint, ac salutari obsistere propensioni animorum qui fessi dis-
sidiis ad pacem inclinant. Quare ne id eveniat in quo ipsa Galliae
salus sita est, praeoptant invicem distrahi dissentientes filios
familiae eiusdem, ac fraternum certamen diutius perduci cum
ingenti patriae et religionis pernicie.

Equidem quid animo intenderimus quum amicum pater-
numque alloquium sacro congruens ministerio Nostro ad gal-
licam gentem convertimus, nemini iam obscurum esse potest
vel anceps. Diuturna experientia perspicue docuerat omnes sta-
tum civitatis ita istic immutatum, ut in praesenti rerum condi-
tione haud posset sine gravi perturbatione ad pristinam formam
reverti. Catholica religio, quam multi, licet immerito, existima-
bant fovere intestina dissidiain summum vocabatur discrimen;
vexationibus in dies amoribus obnoxia fiebat Ecclesia. Haec
plane erant eiusmodi quae neminem latere possent. lamvero in
ea rerum asperitate Nos, quorum est religionis summas tueri
rationes, etsi plane sciremus nemini absque temeritate fas esse
coercere finibus actionem providentiae Dei in futuras gentium
sortes, nec Nobis in mente fuerit civium laedere intimos animi

sensus, quibus adhibenda reverentia est; pati tamen nequivimus
ut quidam partium studio ducti, religionis specie quasi clypeo
uterentur, quo tutius publicae potestati iamdiu constitutae obsi-
sterent: ex quo obsistendi conatu nullus quidem erat expectan-
da utilitatis fructus, ingens imo religionis detrimentum. Quare
eo spectantes, prout rei dignitas poscebat, ne religio augusta
certaminibus irasceretur humanarum cupiditatum vel tricis fal-
lacibus politicae rationis, seu rebus, omnibus uti par erat, Celsius
emineret, probos cordatosque cives gallicos omnes appellavimus,
suadentes, ut civitatis statum, prout constitutus fuerat, agnosce-
rent ac pro fide sua retinerent, veterumque iurgiorum obliti
contenderent ut iustitia et aequitas praeessent legibus, debita
Ecclesiae redderetur observantia et libertas, atque ita, studiis
collatis, prosperitati communis patriae consulerent. Quum haec
ratio consilii sit et incepti Nostri, miserum simul et absurdum
est extare aliquem qui iactans maiorem sibi quam Nobis curam
esse Ecclesiae, ius sibi arroget loquendi eius nomine adversus
documenta et praescripta illius qui Ecclesiae eiusdem tutor et
Caput est. Putamus equidem huiusmodi homines, qui tam au-
dacter indigneque se gerunt, neminem in Gallus reperturos
veros inter Ecclesiae filios, qui eorum sententiam probet aut
imitetur exempla. Ecclesiae enim veri nominis filios eos iure
censemus qui praenobili bono religionis et patriae privatas sen-
tentias utilitatesque posthaberi haud aegre patiuntur. Istorum
minime ambigimus quin dociles animos solidamque virtutem
et Deus amplis numeret praemiis, et boni omnes probent me-
ritaque efferant laude.

Pignus interea praecipuae benevolentiae nostrae Apostolicam
benedictionem Tibi, Dilecte Fili Noster, Clero et fidelibus tuae
curationi commissis ex imo corde impertimus.

Datum Romaeapud S. Petrum die Il augusti anno MDCCGXCIII.
Pontificatus Nostri decimo sexto.

LEO PP. XIII.

BREVE SSmi D. N. Leonis Xlii quo declaratur ut nomine beatorum nuncupari possint
venerabiles Dei famuli Petrus Martyr Sanz Episcopus Mauricastrensis et Vicarius
Apostolicus Provinciae Fo-kiensis in Regno Sinarum, Franciscus Serrano Epi-
scopus electus Tipasitanus et Apostolicus eiusdem provinciae Vicarius, loa-
chimus Royo, loannes Alcober et Franciscus Diaz, Sacerdotes Missionarii ex
Ordine Praedicatorum.

Totum mundum martyribus plenum Magnhus sanctaeque
memoriae Praedecessor Noster Gregorius Papa mirabatur, at-
que in vigesima'septima homilia aiebat: «lam pene tot qui vi-
« deamus non sumus, quot veritatis testes habemus. » Et sane
ab ipsis primordiis innumerorum Martyrum rigata sanguine
adolevit Ecclesia, neque unquam illi in posterum miranda for-
titudinis exempla defuerunt. Quemadmodum in omnem terram
exivit sonus eorum, et barbaras in gentes, atque inhospita li-
tora Christi praecones Evangelicam lucem inferre sunt conati,
ita et terrarum orbis regiones pretioso Martyrum sanguine ru-
buerunt. Romani autem Pontifices, quibus divinitus universi
Dominici gregis cura concredita, ut populum Christianum ad
fortia exempla imitanda excitarent, gloriosas Martyrum memo-
rias religiosa iugiter solemnitate recolere consueverunt, et vel
a primis Ecclesiae saeculis publicum Martyribus cultum, caeli-
tumque honores decrevere.

Praeclarissimos hos inter praeliatores, et adsertores nomi-
nis Christi, quos, ut S. Cyprianus scripsit, ipse lesus Dominus
« in acie confirmavit, erexit qui pugnavit, et vicit in Servis suis »,
iure adnumerandi sunt invicti fidei pagiles Petrus Martyr Sanz
Episcopus Mauricastrensis et Vicarius Apostolicus Provinciae
Fo-kiensis in Regno Sinarum, Franciscus Serrano Episcopus
electus Tipasitanus, et Apostolicus eiusdem Provinciae Vicarius,
loachimus Royo, loannes Alcober et Franciscus Diaz, Sacerdotes
Missionarii ex Ordine Praedicatorum, qui superiori saeculo ab
idololatris Sinensibus in odium Christianae religionis interfecti,
exercitam Apostolicis laboribus vitam strenue pro fide certantes
nullaque vi aut cruciatu devicti luculentissimum sanguine suo
Divini nominis gloriae testimonium praebuerunt. Hi quinque for-
tissimi lesu Christi Athletae Catholici Hispaniarum Regni cives,
atque illustris Gusmanae familiaefilii fuerunt. Adolescentuli ad-
huc longinquas et barbaras regiones animo volvebant, itinera®
labores, Divini verbi praeconium inter ethnicos mente moli e-

bantur. Gentes multitudine innumerabiles"locisque infinitas, sed
impia superstitione coecas, immanita te efferatas meditabantur,
atque inibi dilatare tentoria Israel, Christianae religionis bene-
ficia effundere, se ipsos charitati devovere, mortemque pro
Christo oppetere inhiabant. Religionis igitur ac verae fidei pro-
vehendae zelo, simulque gloriosae pro Christo mortis desiderio
adducti, ut ad praedicandum infidelibus Evangelium mitterentur,
supplici prece Ordinis sui praesules adire non dubitarunt. No-
bilissimi voti compotes effecti, diversis licet annis, in Sinas se
contulerunt. Non illos patriae charitas, non maris tempestatum’
que furor, non longi itineris labor, non Apostolici ministerii pe-
riculum de sententia deterruit. Atqui eneratam idololatrarum
atrocitatem, gliscens in iis regionibus contra Catholicos bellum,
certissimum subeunclum vitae discrimen, et quae sibi barbari
tortores pararent, sciebant. Nihilominus nullis curis, nullisque
parcentes laboribus, alacritate summa, apostolatus sui partibus
fungebantur, ante omnes Venerabilis Dei Famulus Petrus Martyr
Sanz, qui ab Apostolica Sede, ob praestantissimila merita, Mau-
ricastrensis Episcopus et Vicarius Apostolicus Provinciae Fo-
kiensis in Regno Sinarum renuntiatus, Missionis totius regimen
et administrationem sollicito studio et egregia prudentiae con-
silique laude moderabatur. Dirissima per id temporis persecu-
tio, ([Liae anno MDCCXXIX in Christifideles saevierat, quodam
modo sedata Fo-kiensi in Provincia videbatur, sed omnino
extincta nondum erat. Quare Venerabilibus Dei famulis, dum
fidei propagandae operam impense navant, ac sollerti industria
fidelibus, at praecipue aegrotis religionis Christianae subsidia
afferunt, ne in persccutorum manus inciderent, prudentia ma-
xima opus erat. Nihilominus complures homines verae doctrinae
aures praebentes piacularil.n.is aquis abluantur, magna fit morum
conversio, et universi fere Urbis Fo-gan cives Christo aucto-
rantur. Sed strenuos fidei pulgiles ad potiora vocabat Dominus.
Anno enim MDCCXLVI, auctore viro infideli, qui a consiliis erat
militaris Praefecti, acrior ac dirior adversus Christianos per-
secutionis tempestas oboritur. Hic nequam, ipsisque infidelibus
invisus, atque immoderata auri fame detentus homo, a diver-
sore Venerabilis Dei famuli Petri Sanz mutuam pecuniam effia-
gitavit, sed ab immerita petitione reiectus, in vindictam aestuavit.
Et continuo accusationis libellum ad Supremum Provinciae Tri-
bunal dedit, contemni in Urbe leges, Europaeos Evangelii prae-

cones hospitio impune excipi, Imperatoris decretum plura Si-
nensium millia Christi legem profiteri. Addidit et Missionariorum,
et fidelium nomina, et loca in quibus ipsi conventus agerent,
designavit. Ad Pro-Regem, hostem Catholici nominis infensis-
simum, accusatione delata, extemplo horrendum in Fo-kiensi
Provincia Christianae genti bellum indictum. Armata militum
manus, significata ab improbo delatore loca pervadit, fidelium
domus excubiis cinguntur, sacrae supellectiles diripiuntur, Mis-
sionariorum hospites male multantur. In satellitum manus pri-
mus incidit Venerabilis Dei famulus loannes Alcober, postremus
Venerabilis loachimus Royo, qui cum diu huc illuc delituisset,
iussu tandem Episcopi Mauricastrensis iam in vincula coniecti
ultro se persecutoribus obtulit, ne crudelior in Christianos furor
infidelium evaderet. Mox ad Urbem Fo-cheu longo itinere ac
fame prorsus enecti, catenis manicisque constricti deducuntur,
ibique in publicis custodiis detenti, miranda patientiae, pietatis,
constantiae ac fortitudinis exhibent testimonia. Pluries ad tri-
bunal adducti, pluries a iudicibus diris cruciatibus in quaestio-
nem vocati, confessionem fidei interrito invictoque animo itérant,
ac minas inter et convicia humana angustiorem serenitatem
praeseferunt, desideriumque, quo flagrant, sanguinem pro Christo
effundendi. « Steterunt, scilicet, ut S. Cypriani verbis utamur,
torquentibus fortiores, et saevissima diu plaga repetita inexpu-
gnabilem fidem expugnare non potuit. » Inter compedes car-
cerisque squallorem, et qui ad eos invisendos accederent, et
alios captivos et satellites ipsos ad verae religionis professionem
flexanimis verbis hortabantur, tantaeque fortitudinis exemplo
et fidelium animos confirmabant, et idololatrarum etiam admi-
rationem sibi pariebant. Integer iam ferme annus se verterat,
ex quo Venerabiles quinque Dei famuli in vincula coniecti
erant, iam coram primis et alteris iudicibus, ipsoque coram
Pro-Rege suam cfuisque causam dixerat, iam singuli Catholicam
fidem iterum, iterumque verbo et opere confessi, sinenses ritus
forti pectore despexerant, ac damnaverant, cum iudiciali ordine
legitime absoluto, eo res deducta fuerat, ut sententia pronun-
tiaretur. Itaque pro tribunali sedens Pro-Rex, Venerabilibus
quinque lesu [Christi Athletis coram se accitis, in haec verba
sententiam protulit: « Petrus Sanz, eo quod sicut caput reli-
« gionis Christianae, suaque falsa doctrina dementet viros ac
« mulieres illico capite plectatur; Franciscus Serrano, loachi-

Acta, Tom. XXVI. fase. CCGII. 6

« mus Royo, loannes Alcober et Franciscus Diaz, eo quod eadem
falsa doctrina in errorem ac deceptionem plebem inducant,.
decollationis rei declarantur, sed in carceribus novum de-
cretum expectent. » Veluti nautae, qui longo maris itinere
confecti, optaium tandem portum conspicerent, laetitia et gaudio
maximo Venerabiles Dei famuli sententiam audientes afficiuntur,
sed infensior! idcirco in catholicam fidem odio exardescens irn-
probus Pro-Rex statim illam ad Imperato rem mittenda m curat,
supremam ipsius sanctionem enixis precibus expostulans. Quare
paucos post menses, confirmata ab Imperatore sententia, Vene-
rabilis Dei famulus Petrus Sanz, Episcopus Mauricastrensis, car-
cere eductus denuo ad 'Pro-Regis tribunal trahitur; ibi coram
urbis Gubernatore et militiae Praefecto in genua provolutus
feralem sententiam supremamque illius sanctionem audit; ac
mox duplici fune brachiis post tergum vinctis, ad supplicii lo-
cum milites inter hac lictores incedit 